
СЕНАТОР ФИКР БИЛДИРАДИ

Биз маҳалла деганда, дунёда кам-
дан-кам учрайдиган, инсонни жамият би-
лан уйғун бўлиб яшашга ўргатиб, бағри-
кенглик руҳида тарбиялайдиган, халқ 
билан давлат ўртасидаги ишончли кўприк 
вазифасини бажарадиган ноёб тузилмани 
тушунамиз», деб алоҳида таъкидладилар. 
Юқоридаги фикрларни келтириб ўтишдан 
мақсадим шу кунларда ҳаммамизнинг фа-
олиятимиз маҳаллаларга кўчиб, иш услу-
бимиз янгиланаётганини мамнуният билан 
эътироф этишдир.

Яқинда ўзим депутат бўлиб сайлан-
ган Нукус шаҳридаги «Жийдали Бойсун» 
сайлов округида фуқаролар билан уч-
рашганимда ҳар бир сайловчининг ҳаёт-
га қараши, онг-тафаккури, юртимиздаги 
янгиланишларга дахлдорлиги нақадар орт-
ганлигига гувоҳ бўлдим. 

Айниқса, улар давлатимиз раҳбари-
нинг ҳар бир депутат ўз ҳудудидаги аҳо-
лининг муаммосини ечишда жонкуярлик 
кўрсатиши, халқнинг дардини тинглаши 
зарурлиги, шунда ўз сайловчиларига 
берган ваъдасининг устидан чиқиши бо-
расидаги кўрсатмалари, йўл-йўриқлари 
бугунги кун учун нақадар долзарблигини 
қайта-қайта эътироф этдилар. 

Жорий йилда илк бор нишонлан-
ган «Маҳалла тизими ходимлари 
куни» байрами муносабати билан 
йўллаган табригида давлатимиз 
раҳбари: «Маҳалла – асрлар оша 
миллий урф-одат ва анъаналари-
мизни безавол сақлаб, халқимиз 
учун эзгулик ва тарбия бешиги, 
яхши қўшничилик ва ҳамжиҳатлик 
маскани бўлиб келмоқда. 

ҚОРАҚАЛПОҒИСТОНДА УЛКАН БУНЁДКОРЛИКЎЗБЕКИСТОН  ХАЛҚИГА 
РАМАЗОН  ҲАЙИТИ  ТАБРИГИ

Тошкент вилоятида афсоналар ростга айлана бошлади. Президент 
маҳаллабай кезиб, муаммоларни ўргана бошлади. Ижодкор сифатида ўз 
фикримни баён этишга чоғланарканман, ҳар бир маҳаллада камчилик 
борлигини айтишдан бош ламоқчиман. Камчиликлар бўлиши табиий. 
Янги маҳаллалар, янги манзиллар очилиб, муаммолар бартараф этиб 
борилаверади. Инсон деган мураккаб мавжудот бугунги кунига шукро-
на келтириб, яна ҳам фаровон ҳаётни орзу қилаверади. Агар бизнинг 
маҳаллага муҳтарам Юртбоши ташриф буюрганда ҳам камчиликлар 
бўлиши ва бунга сабабчилардан бири айнан ўзим эканлигини тан олган 
бўлардим. Ҳар қандай соҳадаги етишмовчиликни биргаликда уюшиб 
бартараф қилишимизга ишонаман.

Болажонларимиз кўз ёши, талабаларимиз изтироблари ҳаққи-ҳурма-
ти ва улкан лойиҳалар асосида метро қуриш орқали узоғи яқин бўлаёт-
ган аҳолимиз бахти учун ҳам, йўл қуриш савобини олган, халқ билан 
мулоқот ўрнатган Президент атрофида жипслашиб йўқни бор, борни 
минг қилишимиз инсоний бурч эканлигини ҳар бир оқил зиёли тушуни-
шлари шарт! Қарорлар ижросининг таъминланиши, тараққиёт зинала-
ридан кўтарилаётганимиз, бўлаётган яхши ўзгаришларни кўриб, билиб, 
гувоҳи бўлиб, иштирокчиси бўлатуриб ўз вақтида айтмаслик ҳам бе-
фарқлик белгиси: эзгу изҳорларни ҳозир айтмасак, қачон айтамиз?

“Ютуқлар ўзимизники, камчиликлар, муаммоларни гапириш керак”, 
дедилар Юртбоши. Бу очиқ танқидга йўл очилганидан дарак, халқни олға 
бошлашда ташланган катта қадам. Зийрак шахс атрофида бўлаётган ўзга-
ришларни ўз вақтида айта олувчи, муносабат билдирувчи шахсдир. Юрт-
нинг каттасию кичиги тадбиркорлик соҳасида ўзгаришлар ва маънавият 
соҳасида тубдан ўзгариш бўлганлигини англаб етгани рост. Президенти-
мизнинг маънавият соҳасидаги қарорлари чексиз имкониятлар эшигини 
очади. Бошқа соҳалар қаторида санъатга, адабиётга, маънавиятга қара-
тилган юксак эътибор миллат руҳини юксалтиришда, миллий 
ғурур шаклланишида муҳим омил ҳисобланади.

ХАЛҚДАН
КУЧ ОЛИБ...

Халқ орасига одам-
лар дардини билиш 
учун тушган под-
шоҳлар ҳақида қадимдан турли ривоятлар, эрта-
клар мавжуд. Янги ҳақиқатларни, замон қаҳра-
монларини яратиш эса янги замон одамларининг 
иши. Халқни рози қилиш, ишсизлик ва камбағал-
ликни камайтириш учун Юртбоши билан сафдош 
бўлишни ҳар бир зиёли, юраги уйғоқ инсон орзу қи-
лади. Кенг кўламли лойиҳалар қатори Президент-
нинг юрт оралаб юриши, оддий инсон каби суҳбат 
қуришларида ярқ этган тараққиёт, фаровонлик 
машъаласини кўриш мумкин. 

МУНОСАБАТ 

Ўзбекистон Ёзувчилар уюшмаси томонидан Уруш ва меҳнат 
фахрийлари республика пансионатида   истиқомат қилаётган кек-
саларга бадиий китоблар тақдим этилди. Ёзувчилар уюшмаси 
 аъзолари – “Ўзбекистон адабиёти ва санъати” газетаси бош муҳар-
рири Салим Ашур, шоир Шодмонқул Салом билан бирга сиҳат-
гоҳ кутубхонасига мингдан ортиқ китоб совға қилдик. Кутубхона 
бадиий китоблар билан бойиганидан севинган пансионат бошлиғи 
Фарангиса Акбарова қувончини шундай изҳор қилди:

– Мажмуамизда бир юз қирқ нафарга яқин кекса отахон ва онахон 
бор. Бу инсонларнинг кўнглини олиш, руҳини кўтариш осон юмуш 
эмас, аслида. Масканимизда уларнинг бўш вақтини мазмунли ўтка-
зиш учун малакали ва ширинсўз ходимларимиз томонидан турли 
хил машғулотлар, ёқимли мутолаа соатлари ташкил этилади. Бугун 
ёши улуғларимизга ғамхўрлик қилиб, сермазмун китоблар туҳфа 
 этган Ёзувчилар уюшмасига барча ходимларимиз ҳамда фахрийла-
римиз номидан миннатдорлигимизни билдираман.  

   
Наргиза АСАДОВА

МУНОСИБ ТУҲФА

Тадбир чоғида томонлар 
маданий-гуманитар ва таълим 
соҳаларида Ўзбекис тон – Вен-
грия ҳамкорлигини кенгайти-
риш истиқболларини муҳокама 
қилди.  

Бенедек Пери Ўзбекистон-
нинг маданий-тарихий мероси-
ни, жумладан, ўзбек мумтоз ада-
биётини тарғиб этиш доирасида 
Бобур номидаги халқаро жамғар-
ма билан ҳамкорликда кўп йил-
лардан бери  «Бобурнома»ни асл 
нусхадан венгер тилига таржима 
қилаётганини билдирди. 

Шу билан бирга, Европа-
нинг кенг доирадаги ўқувчила-
ри эътиборини буюк шоир ва 
мутафаккир Алишер Навоий 
меросига қаратиш мақсадида 
Алишер Навоийнинг «Маҳбуб 
ул-қулуб» асарини ўзбек мута-
хассислари билан биргаликда 
асл нусхадан инглиз тилига 
ўгириш юзасидан олиб борила-
ётган ишлар тўғрисидаги маъ-
лумотлар ҳам тақдим этилди. 

Венгриялик эксперт Али-
шер  Навоий номидаги Тошкент 
давлат ўзбек тили ва адабиёти 
университети билан Этвеш 

Лоранд номидаги Будапешт 
университети ўртасида яқин 
ҳамкорлик бош ланганини мам-
нуният билан билдирди. 

Томонлар магистратура 
йўналишида икки томонла-
ма  диплом  бериш дастурини 
амалга оширишни режалашти-
раётгани қайд этилди. Бундан 
ташқари, Венгрия томони маз-
кур университетда ўзбек ти-
лини ўрганиш бўйича алоҳида 
факультет очиш имкониятини 
ўрганиб чиқиш ниятида экани 
ҳам маълум қилинди. 

Учрашув якунида «Ўзбеки-
стонга тааллуқли хорижий қў-
лёзмалар реестри» нашрининг 
биринчи жилди Этвеш Лоранд 
номидаги Будапешт универси-
тети кутубхонасига ҳадя сифа-
тида тақдим этилди.

 «Дунё» АА 
Вена

 «БОБУРНОМА» ВЕНГРИЯДА
Ўзбекистоннинг Австриядаги элчиси Абат Файзуллаев Венгрия Шарқшунослик институти ди-

ректори ва Этвеш Лоранд номидаги Будапешт университетининг туркология кафедраси мудири  
Бенедек Пери билан видеоконференция   ўтказди.

Азиз юртдошлар!
Юртимиз мўмин-мусулмонлари ва бутун 

халқимизни ер юзидаги ислом уммати томо-
нидан кенг нишонланаётган улуғ ва муборак 
айём – Рамазон ҳайити билан чин қалбимдан 
самимий табриклайман.

Эл-юртимиз учун инсонпарварлик, сабр- 
қаноат, хайру саховат ва шукроналик тимсоли 
бўлган ушбу қутлуғ байрам кунларида барчан-
гизга ўзимнинг чуқур ҳурмат-эҳтиромим ва 
эзгу тилакларимни билдираман.

Ҳаммамиз гувоҳи бўлиб турганимиздек, 
кейинги бир йилдан зиёд вақт давомида бутун 
дунё мамлакатлари қатори жонажон Ўзбекис-
тонимиз ҳам пандемия билан боғлиқ мураккаб 
синовларни бошидан ўтказмоқда.

Бундай шароитда Рамазон ойи ва ҳайит бай-
рамининг моҳиятида мужассам бўлган меҳр- 
мурувват, эҳтиёжманд тоифаларга ҳар томонла-
ма кўмак ва ёрдам кўрсатиш, ҳаёт ташвиш лари 
ва муаммоларини биргаликда, ўзаро елкадош 
бўлиб ҳал этишдек олижаноб қадриятлар 
 айниқса муҳим аҳамият касб этмоқда.

Ўзининг миллий урф-одат ва анъаналари-
га содиқ, меҳнаткаш, ва саховатли халқимиз 
ана шундай юксак фазилатларни яққол намо-
ён этиб, муқаддас Рамазон ойини тинчлик ва 
осойишталик, ўзаро ҳурмат ва ҳамжиҳатлик 
муҳитида ўтказгани ҳамда ушбу эъзозли айём-
ни катта шоду хуррамлик билан кутиб олаётга-
ни унга алоҳида файзу шукуҳ бағишламоқда.

Бугунги кунда кенг кўламли ислоҳот ва туб 
ўзгаришлар натижасида янгиланиб бораётган 
юртимизда халқ билан мулоқот, инсон ҳуқуқ 
ва манфаатларини, жумладан, виждон эркин-
лигини таъминлаш давлат сиёсати даражасига 
кўтарилиб, бу борада улкан чора-тадбирлар 
амалга оширилмоқда.

Бу ҳақда сўз юритганда, халқимизнинг бой 
ва қадимий диний-маънавий меросини тиклаш 
ва фаол тарғиб этиш, буюк аждодларимизнинг 
табаррук қадамжоларини обод қилиш бўйича 
олиб борилаётган салмоқли ишларни алоҳида 
таъкидлаш лозим.

Жумладан, Қашқадарё вилоятида – калом 
илмининг атоқли намояндаси Абу Муин Наса-
фий, Наманган вилоятида – тасаввуф таълимо-
тининг йирик вакили Султон Увайс Қараний, 
Тошкент шаҳрида Сузук ота ёдгорлик мажму-
алари бунёд этилди. Кўплаб масжидлар, мад-
раса ва диний обидалар қайта қурилмоқда ва 
таъмирланмоқда, пойтахтимиздаги Ислом ци-
вилизацияси маркази қурилиши жадал давом 
эттирилмоқда.

Муборак Рамазон ойида яна бир улкан 
хайрли ишни бошлаганимиз – буюк муҳаддис 
бобомиз Имом Бухорийнинг Самарқанд ви-
лоятидаги ёдгорлик мажмуасини ул зотнинг 
мусулмон оламидаги беқиёс обрў-эътибори ва 
нуфузига муносиб ҳолда барпо этишга кириш-
ганимиз сизларга яхши маълум, албатта.

Миллий тарихимизда биринчи марта кўп 
жилдли “Ислом” энциклопедияси нашр эти-
ла бошлагани ҳам муқаддас динимизнинг асл 
мазмун ва моҳиятини халқимиз ўртасида кенг 
тарғиб этиш йўлидаги муҳим қадамдир.

Кўлами ва миқёси тобора кенгайиб бораёт-
ган бундай амалий ишларимиз янги Ўзбекис-
тонни барпо этиш, мамлакатимизда Учинчи 
ренессанс пойдеворини яратиш, Ватанимиз 
равнақи, халқимиз фаровонлигини ошириш-
дек эзгу мақсадларимизга уйғун ва ҳамоҳанг 
бўлиб, барча юртдошларимизни ана шу ғоялар 
атрофида янада бирлаштиришга хизмат қила-
ётгани айниқса эътиборлидир.

Муҳтарам дўстлар!
Бугунги шиддатли замон барча жабҳалар 

қатори диний-маърифий соҳада ҳам олдимизга 
янги-янги вазифаларни қўймоқда.

Айниқса, дунё миқёсида рақобат тобора 
кескинлашиб, барқарорликка нисбатан таҳ-
дидлар жиддий тус олаётгани бизни доимо 
ҳушёр ва огоҳ бўлиб яшашга, фарзандлари-
мизни жисмоний ва маънавий баркамол этиб 
тарбиялашдек ғоят масъулиятли ишга ҳар қа-
чонгидан ҳам устувор аҳамият беришга даъ-
ват этмоқда.

Зеро, ислом дини – аввало, тинчлик ва дўст-
лик, аҳиллик ва бирдамлик, билим ва маъри-
фат динидир. Мана шу олий ҳақиқатни ҳеч қа-
чон эсимиздан чиқармаслигимиз лозим.

Бугунги осуда ҳаётимизнинг қадрига етиш, 
жамиятимизда ҳукм сураётган турли миллат-
лар ва элатлар, диний конфессиялар ўртаси-
даги бағрикенгликни, фуқаролар орасидаги 
ўзаро ҳурмат, меҳр-оқибат муҳитини янада 
мустаҳкамлаш барчамизнинг асосий бурчи-
миздир.

Маърифатпарвар бобомиз Маҳмудхўжа 
Беҳбудийнинг “Дунёда турмоқ учун дунёвий 
фан ва илм лозимдур”, деган сўзлари бугун 
ҳам долзарб аҳамиятга эга.

Бинобарин, диний қадриятларимизни, мил-
лий ўзлигимизни улуғлаб яшаш билан бир-
га, давр талаби бўлган замонавий илм-фан 
ютуқлари, ахборот технологияларини эгал-
лашга алоҳида эътибор қаратишимиз, ёш ав-
лодимизни умуминсоний қадриятлар руҳида 
тарбиялашимиз керак.

Ҳурматли уламоларимиз, имом-хатиблари-
миз, ота-оналар, устоз-мураббийлар, муҳтарам 
нуронийларимиз – кенг жамоатчилик яқин 
ҳамкорликда бу борада янада фаол ва самарали 
иш олиб борадилар, деб ишонаман.

Қадрли юртдошлар!
Аллоҳ таолонинг марҳамати ёғиладиган 

ушбу барокатли ва нурафшон кунда сизларни 
яна бир бор азизу мукаррам Ийдул-Фитр билан 
чин дилдан табриклайман.

Дунёнинг узоқ-яқин мамлакатлари мусул-
монларини ҳам самимий қутлаб, уларга тинч-
лик, бардавом тараққиёт ва фаровонлик ёр бў-
лишига тилакдошман.

Меҳнаткаш ва оқкўнгил халқимизнинг 
мўътабар моҳи Рамазонда қилган барча эзгу 
ният ва дуолари ижобат бўлсин!

Жонажон Ватанимизни, азиз халқимизни 
Яратганнинг Ўзи паноҳида асрасин!

Рамазон ҳайити барчамизга муборак 
 бўлсин!

Шавкат МИРЗИЁЕВ,
Ўзбекистон Республикаси Президенти

ҚОРАҚАЛПОҒИСТОНДА УЛКАН 
БУНЁДКОРЛИК

Шунингдек, Президентимиз та-
шаббуси билан кенг жорий қилинган 
«Маҳалла кесими»да ишлаш тизими 
ташкил қилинаётгани давр талаби 
бўлиб, ҳар бир фуқаронинг яшаш ша-
роитлари яхшиланишига, муаммолар 
ечимига эришишда муҳим  аҳамиятга 
эга эканлиги фуқаролар томонидан 
ишонч билан айтилмоқда.

Аҳоли билан учрашиб, уларнинг 
 бугунги турмуш тарзи, қийинчи-
ликлари, муаммолари тўғрисидаги 
фикр ларини тинглар эканмиз, улар-
нинг ўз муаммолари атрофида фикр 
юритиб, Респуб ликада олиб борилаёт-
ган бунёдкорлик ишларидан бехабар 
қолаётгани сезилди. 

Мен депутат бўлиб сайланган 
округ ҳудудида иккита МФЙ жойлаш-
ган. Сайловчиларим маҳалла фуқаро-
лар йиғинлари компьютер ва ахборот 
технологиялари билан таъминланма-
ган, уларнинг ўзларига тегишли  би-
нолари йўқ, ҳудуддаги мактабларда 
жойлашган. Бу фуқароларнинг ўзаро 
йиғилиб кенгашлар ўтказиб туришда 
ноқулайлик туғдираётгани айтилди. 

Учрашув чоғида МФЙ ҳудудидаги 
инфратузилма замон талаблари даража-
сида эмаслиги,  ҳудудда ўн километр-
дан ортиқ йўллар таъмирталаб, электр 
таъминоти тизимида ҳам нуқсонлар 
борлиги, ичимлик суви тизимида 3,5 
километр сув қувурлари ва тармоқлари 
таъмирга муҳтожлиги ва канализация 
тармоғи умуман йўқлиги айтилди. 

Тўғри, бундай муаммолар ҳаёти-
мизда ҳали учраб туради. Бу дегани 
ҳудудда бу муаммолар ўз ечимини 
топмаяпти дегани эмас. Ҳаёт янги-
ланаяпти. Мамлакатимизда босқич-
ма-босқич олиб борилаётган ис-
лоҳотлар ўз самарасини ҳар қадамда 
намоён қилиб турибди. 

Мен тилга олаётган «Жийдали 
Бойсун» фуқаролар йиғини ҳудуди-
да  2021 йилда инвестиция дастури 
асосида 4 километр узунликда янги 
ичимлик суви тармоғини қуриш,  ик-
кита кўча электр тармоғида трансфор-
маторларни янгилаш режалаштири-
либ, ишлар бошлаб юборилган.

Шунингдек,  «Қият қалъа», «Қият 
қалъа ўткали» ва «Геологлар» кўча-
ларига шағал ётқизилди, «Жийдали 
Бойсун» гузарида автомобил ювиш 
шохобчалари, «Наўпир жағис» кўча-
сида дорихона очилди, «Бахт» кўча-
сида халққа хизмат кўрсатиш ва сав-
до-сотиқ маркази, «Дулдул отлаган» 
кўчасида эса новвойхона ишга тушди. 

«Амударё» фуқаролар йиғи-
ни ҳудудидаги 24-сонли мактаб 
ва 39-сонли мактабгача таълим 
муассасаси тўла таъмирдан чиқа-
рилди, кўчалар текисланди, сув 
тармоғи, трансформаторлар ва газ 
трубалари алмаштирилди. Булар 
бир маҳаллада олиб борилаётган 
ишлар. Бугунги кунда Қорақал-
поғистон Республикасида Пре-
зидентимизнинг «2020 — 2023 
йилларда Қорақалпоғистон Ре-
спубликасини комплекс ижтимо-

ий-иқтисодий ривожлантириш 
чора-тадбирлари тўғрисида»ги қа-
рорида белгиланган режалар асо-
сида республикада  кенг кўламли 
бунёдкорлик ишлари олиб бори-
лаётгани тўғрисида сайловчилар-
га тўлиқ маълумот берганимизда 
уларнинг ўзлари кўтариб чиқаёт-
ган муаммолар ҳам, албатта, ҳал 
бўлишига ишончлари ортди. 

Булар ижобий натижалар, ал-
батта. Юртимизда камбағалликни 
қисқартириш, янги иш ўринлари 
яратиш, уй-жой таъминотини ях-
шилаш, сув, газ тармоқларини кен-
гайтириш, ҳар бир кўча, хонадон-
ларнинг обод ва фаровон турмуш 
кечиришларига замин яратилиши 
шубҳасиздир. 

Қарорда белгилаб берилган ва-
зифаларни бажаришда барчамиз 
якдиллик билан иштирок этсак, 
 тараққиётнинг янги марраларига эри-
шиш, аҳоли турмуш даражасини оши-
риш йўлидаги ишларимиз янада сама-
рали бўлишига ишончимиз  комил.

Гулистон АННАҚИЛИЧЕВА,
Ўзбекистон Республикаси 

Олий Мажлиси Сенати аъзоси 

Бугун жамиятда ўзбек тили ҳақида билдирилаётган 
фикр лар, мулоҳазаларга жим қараб ўтиб кетиб бўлмайди. 
Бу жуда чуқур ва оғриқли мавзу. Уни гапириш орият, ғу-
рур, бурч, шаън масаласи, тўлқинланмасдан гапиришнинг 
иложи йўқ. 

Ҳозирги ўзгаришлар даврида янгича ном билан янги 
ташкилотлар тузиляпти. Шулардан бири: “Ёш кинема-
тографистлар”. Бизда бундай атамаларнинг мутаносиби 
йўқми? Шу ташкилотни “Ёш киночилар” ёки “Ёш ките-
матографчилар” дейилса, мақсадга мувофиқ эмасми? Ном 
танлашда тил инспекцияси ёки шунга ўхшаш ташкилот 
назоратидан ўтиши керак.

Олдинни кўрувчи Юртбоши “Ёшларни қўлидаги теле-
фон кўпроқ эргаштириб кетаяпти”, дея келажакка раҳна 
солаётган хавфдан огоҳлантирди. Янги театр, янги қўғир-
чоқ театрлари қурилиши ва бошқа касблардан камситма-
ган ҳолда театр куни билан соҳа ходимларини табрикла-
ганликлари улкан эътиборнинг бир қисми, холос.

Маданият соҳасидаги таълим даргоҳлари фаолиятига 
алоҳида тўхталиш – замон талаби. Тан олиш керак, мада-
ният тизимидаги ўқув даргоҳларида якка дарслар назорати 
ҳанузгача ишлаб чиқилмаган. Имтиҳон арафасида кўпчи-
лик ўқувчилар мутахассислик фани имтиҳонлари билан 
овора бўлиб, умумтаълим фанларини унутишади. Аслида 
келажакда ўша билим ўқувчига кўпроқ асқотиши мумкин. 

Маданият тизимида таълим инспекцияси борми? Бор 
бўлса, фаолияти қай даражада? Вилоятларда таълим бош-
қармаси бўлиши керакми? Бошланғич таълим даргоҳла-
рига бошқармалар деган ўрта бўғин қанчалик зарур? Кўп 
саволлар жавобсиз. Таклиф шуки, маданият тизимидаги 
ўқув даргоҳларини халқ таълими тизимига ўтказиш ёки 
назоратни кучайтириш керак. Маданият ўқув даргоҳлари-
да жисмоний тарбия дарслари бўлса ҳам, талаб даража-
сида эмас. Халқ таълимида эса ҳар бир мактаб қайсидир 
спорт тури бўйича ихтисослашганлиги соғлом рақобат на-
тижасидан. Спортдан йироқ, чиниқмаган авлод руҳан ва 
маънан баркамол бўлиши мушкул.

Маънавият соҳасидаги мазкур ҳужжат ижроси му-
каммал таъминланса, анчагина бюрократик тўсиқларга 
барҳам берилади. Маънавий-маърифий масалалар бўйича 
директор ўринбосарини ҳудудий кенгашлар сайлаши ҳам 
айни вақтда мушкул масала бўлиб қолмоқда. 

Драматургларга, бастакорларга театрларда, нашри-
ётларда қалам ҳақи (гонорар) берилиши яхши йўлга қў-
йилмаган. Ижодкорлар сарсон ва узоқ кутишга мажбур. 
Вазирлар Маҳкамаси, Молия вазирлиги, Адлия вазирлиги 
орқали бу тизимни равон йўлга қўйиш керак. Кино соҳа-
сида қалам ҳақи масаласи озми-кўпми қонун доирасида 
амалга оширилишига эришилгани қувонарли ҳол.

Ўзгариш қилиниши керак бўлган соҳалар талайгина. 
Бир қишлоқдаги пахта тозалаш заводида ишчиларнинг яр-

мидан кўпи шу ернинг мактабини тугатган “мутахассис-
лар”. Лекин мактабда “Меҳнат”, яъни “Технология” дар-
сида бу заводнинг макетидан ҳам фойдаланилмайди, пахта 
тозалаш ҳақида ҳеч қанақа гап-сўз бўлмайди. Замон билан 
ҳамқадамлик ушбу мактабларда завод ҳақида маълумотлар 
бериб боришдан бошланиши керак эмасми?

Ҳаётимизга зарур ижтимоий таъминотлар, сув, газ, 
электр соҳасида қўлига китоб олмаган раҳбарлар анчагина. 
Бу соҳада малакали кадрлар етиштириш ҳам бугуннинг дол-
зарб масаласи бўлиши керак. Дейлик, табиий газ газ корхо-
насида ишлайдиган айримлар газ формуласини билмайди, 
лойиҳалаш ҳақида тушунчаси бор, аммо этика-эстетика, 
маданият масаласида анча орқада. Сирдарё вилоятининг 
маркази Гулистон шаҳри темирйўл сабаб иккига ажралган. 
“Маҳалла” қисмининг аҳолиси ишга ёки арзимаган буюм 
учун ҳам беш километрча йўл босиб марказга, марказий 
бозорга тушишга мажбур. Ҳам тараққиётдан, ҳам маъна-
виятдан узоқлашиб қолган. Катта-катта ҳудудлар қаровсиз 
аҳволда. Инвестиция киритилиб кўплаб иш ўринлари, мада-
ният масканлари яратилса бўлади. Канализация, коммуни-
кация қолоқ даражада. Йил ўтган сайин бу ҳолат мураккаб-
лашиб бораверади. Чала иш қилиб кейин уни бутлагандан, 
бирданига етук иш қилган яхшидир, балки?

Раҳбарларнинг қабул самарадорлиги жадвалини яра-
тиш ва бажариш таклифини амалга ошириш мақсадга му-
вофиқ. Мактаб директоридан тортиб катта раҳбаргача бу 
қоидаларга амал қилинса, Президент бошлаб берган халқ 
билан мулоқот кўприги яна ҳам мустаҳкамланган, муро-
жаатчилар сарсонлиги камайган бўларди. Қабул жадвали 
ҳафталик юритилади ва таркибида муқим, сайёр қабул, он-
лайн қабул, текширув қабули, ташаббусига кўра қабуллар 
киради. Шундай қилинса, одамларда қачон маҳалламизга 
Президент келади, ана ўшанда кўчамиз асфальтланади, 
уйимизга сув келади деб ўтирадиган боқиманда кайфият 
йўқолади. 

Президентимиз айтганларидек: мана шу йўлларга ким 
жавоб бериши керак? Мутасаддилар қачон этик кияди?

Мақсадим шуки, юқоридаги муаммоларни ўзимиз 
бартараф этмасак, биров келиб оғиримизни енгил қилиб 
кетмайди, бу борада юрт хизматкорлари сафида туриб чин 
дилдан хизмат қилиш ниятим бор.

Шунча камчиликлар, таклифлар билдиришдан мақ-
садим мен ҳам Президентимизнинг олижаноб ғояларига 
ҳамоҳанг яшаб, ёшларда миллий ғурур туйғуларини жон-
лантириш, касбга садоқатни шакллантириш, бир жойни 
обод қилишда, элга хизмат қилишда умримни бахшида 
этишни баён қилиш. Ийманиб, истиҳола билан билдир-
ган таклифларимни инобатга олишса, амалга оширишса, 
халққа енгиллик, фаровонлик етганидан кўнглимда ҳислар 
яна ҳам оловланишига ишонаман.

Ўзбектош ҚИЛИЧБЕК,
Ўзбекистон Ёзувчилар уюшмаси аъзоси

ХАЛҚДАН КУЧ ОЛИБ...

«Tafakkur» нашриёти,
2020.

«Akademnashr»
нашриёти, 2020.

«Мумтоз сўз»
нашриёти, 2020.

«Akademnashr»
нашриёти, 2020.

Ҳакимжон КАРИМОВ
«ПИРИМҚУЛ 

ҚОДИРОВ ИЖОД 
ОЛАМИ»

Хорхе Луис
БОРХЕС

«АЛ-МУҲТАСИМГА 
ЯҚИНЛАШУВ»

Муҳаммадали 
ҚЎШМОҚОВ

«ДАМ ШУ ДАМ»

Жианна
МОЛИНАРИ

«БУ ЕРДА ҲАММА 
НАРСА БЎЛИШИ 

МУМКИН»

Филология фанлари доктори, профессор Ҳакимжон Каримов-
нинг ушбу монографиясида Ўзбекистон халқ ёзувчиси, Давлат 
мукофоти лауреати Пиримқул Қодировнинг бутун ижоди — ҳи-
коя, қисса, романлари, илмий ишлари таҳлилга тортилган. 

Адиб асарлари замиридаги ёзувчи ғояси қаҳрамонлари фаоли-
яти ва воқеалар оламида назарий ҳамда амалий жиҳатдан ёритиб 
берилган. Тарихий романлари ҳаётий ҳақиқат ва бадиий ҳақиқат 
жиҳатидан қиёсий таҳлил қилинган. Шунингдек, халқ тили, ре-
алистик проза ва Амир Темур сиймосига бағишланган илмий 
китоблари мавзу йўналишидан келиб чиқиб, назарий жиҳатдан 
ўрганилган.

Аргентиналик адиб Хорхе Луис Борхес (1899 – 1986) 
жаҳон адабиётининг забардаст вакилларидан бири ҳисобла-
нади. Унинг асарлари ўзига хос услуби, чуқур мазмуни, рам-
зий тимсол ва ифодалари, теран ва ҳеч қайси ёзувчиникига 
ўхшамайдиган тили билан ажралиб туради. 

Адибнинг ўзбек тилидаги ушбу дастлабки китобидан 
жой олган ҳикояларининг фусункор ва саргузаштмонанд, 
фантастик ва изқуварлик шамойиллари аро, аслида, назмий 
шаклли фалсафий бадиҳалар яширин.

Тўпламдаги ҳикояларни испан ва рус тилидан Шарифжон 
Аҳмад таржима қилган.

Таниқли шоир Муҳаммадали Қўшмоқов мазкур 
тўпламига кирган шеърларида халқимизнинг маъна-
вий дунёсида рўй берган, содир бўлаётган жўшқин, 
сурурли жараёнларни тасвирлар экан, улардан бугунги 
шеърият мухлислари эстетик завқ олиб, ахлоқий-фал-
сафий қониқиш ҳосил этишларини истайди. 

Она тилимизнинг бойликларидан самарали фой-
даланган ҳолда, шоир мазмун ва шакл уйғунлигини 
таъминлашга интилади, ҳар бир шеър ҳаёт шахсига 
айланмоғини орзулаб, устозлар ўгитларини ёдда ту-
тади.

Замонавий жаҳон адабиётида турли тажрибалар 
ҳануз давом этмоқда, китобхонларга турлича йўна-
лишлар ва услублардаги асарлар тақдим этилмоқда. 
Швейцариялик таниқли ёзувчи Жианна Молина-
рининг ушбу романи ҳам ана шундай изланишлар 
ҳосиласидир. Китобхон асарни ўқиб ўзи учун янги 
оламларни кашф этади. Ёзувчи бирорта сўзни беҳу-
да ишлатмайди, ҳатто ҳар бир ҳарф остида ўзига хос 
рамз яширин. 

Асарни немис тилидан Гулноз Набиева таржима 
қилган.

Ўзбекистон Республикасида хиз-
мат кўрсатган журналист Раъно За-
рипованинг  “Она юртинг – олтин 
бешигинг” китобини ўқиб хаёлимда 
шу фикрлар айланди. Публицист кат-
та тажриба эгаси, у ўзи шоҳид бўлган  
воқеаларни  шундайлигича ёзади. 

Ўз фаолиятини Ўзбекистон теле-
видениесида бошлаган Р.Зарипова 
бугун интернет журналистикаси май-
донида жавлон уряпти. Тарихнинг 
гувоҳлик беришича, оммавий аудито-
рияни жалб этиш учун 40 йил керак 
бўлар экан. Телевидение эса бунга 14 
йилда эришди. Интернет тизимининг 
дунё аудиториясини жалб этиши учун 
тўрт йил кифоя қилди. Келтирилган 
рақамлардан англаш мумкинки, ин-
соният узлуксиз тараққиёт ва юкса-
лиш жараёнида. Бугунги кунга келиб 
бу ҳодиса янада тезкорлашди. Одам-
ларнинг ўйлари,  қарашлари,  ҳат-
то турмуш тарзи ҳам кечаги кундан 
буткул фарқ қиляпти. Табиийки, тез-
кор ахборот оқимининг муҳим бўғи-
ни – интернет журналистикасининг 
бу жараёнда муҳим ўрни бор. Зеро, 
интернет нафақат компьютеримиз, 
балки телефон ва шу каби кўплаб 
қурилмаларимиз орқали ҳаётимиз-
нинг бир қисмига айланиб улгурди. 

Хотин-қизлар байрами – 8 март ара-
фасида “Мўътабар аёл” кўкрак нишо-
ни билан мукофотланган Р.Зарипова 
қутлуғ ёшида ана шу соҳани эгаллаб, 
эл-юртга муносиб хизмат қилаётгани 
таҳсинга лойиқ.

Узлуксиз ахборот оқимининг ки-
риб келиши инсониятга қулайликлар 
яратиш билан бирга турли мафкура-
вий ғоялар таъсирига тушиб қолмас-
лик,  миллийлигимизга ёт  қарашларга 
қарши тура билиш муаммосини юзага 
келтирди. Майдонга кўплаб миллий 
ахборот порталлари кириб келди ва 
мамлакатимизнинг барча соҳалари-
ни қамрай ола билди. Раъно Зарипова 
томонидан ташкил этилган Gujum.uz 
– Маънавий-маърифий, тиббий-ижти-
моий ахборот портали ҳам ана шундай 
ахборот манбалари қаторига қўшилди. 
Бу сайтнинг ташкил этилганига ҳали 
кўп бўлмади. Аммо сайт ўзининг ди-
зайн жиҳатидан замонавийлиги, ўқув-
чига қулайлиги, маълумотларни осон 
топа олиш имкони мавжудлиги,  энг 
муҳими, берилаётган ахборотларнинг 
ҳар куни янгиланиб бориши ва турфа 
хиллиги сабаб ўзининг аудиториясига 
эга бўлди. 

“Волонтёрлик фаолияти – элпар-
варлик, ватанпарварлик рамзи” мақо-

ласи орқали муаллиф “Волонтёрлик 
фаолияти тўғрисидаги”ги Ўзбекис-
тон Республикаси қонунининг маз-
мун-моҳиятини содда ва равон усул-
да очиб беришга ҳаракат қилади. Бу 
эса журналистнинг бой тажриба мак-
табидан далолатдир. 

Китобнинг “Иқтидорли болалар 
– юрт келажаги” қисмида болажон-
лардаги  сурат чизиш ва китоб муто-
лаа қилиш завқи акс этади. Айниқса, 
пандемия дарида  сайтнинг жажжи 
вакиллари бўлмиш болажонлар фа-
оллигига гувоҳ бўламиз. Бу эса улар-
нинг бўш вақтларини мазмунли ўтка-
зишга чорлайди, қолаверса, мазкур 
ахборотлар порталнинг аудиторияси 
кенглигидан далолатдир. Gujum.uz  
сайтида “Савол-жавоб” рукни орқали 
ўқувчи бевосита ўзини қизиқтирган 
саволларига тўғридан-тўғри жавоб 
олиш имконига эга. 

Китобда муаллифнинг шахсан 
ўзи иштирокида ёзилган мақола-
лар, эссе, ҳикоялар, репортажлар, 
очерк ва лавҳалар жамланган. Уни 
ўзига хос сайланма асар дейиш 
мумкин. Табиийки, бу ёш авлодга 
тақдим этилган гўзал бир маъна-
вий гулдаста. Зеро, йиллар ўтса-да, 
китоблар ўзининг ўлмаслиги билан 
интернетни ортда қолдириши инкор 
этилмайдиган ҳақиқатдир. Интернет 
ёшларга тезкорлик ила маълумот-
ни етказиб берса, китоблар унинг 
боқийлигини таъминлайди.  Раъно 
Зарипованинг “Она юртинг – олтин 

бешигинг”  номли gujum.uz  турку-
мидаги китобни чоп этишдан мақ-
сади ҳам, эҳтимол, шу бўлса, ажаб-
мас. Унинг ғоялари, орзулари мўл.  
Келажакда gujum.uz  туркумидан 
китоблар нашр қилишни давом эт-
тириш истагида. Зеро,  сайтнинг 
“Саломатлик” рукнидаги соғлом 
турмуш тарзи, соғлом овқатланиш 
маданияти хусусидаги мақолала-
рига эътибор берсангиз, уларни 60 
мингдан зиёд киши ўқиганига гувоҳ 
бўласиз.   Демак, ушбу мавзуга ки-
тобхонларнинг талаби бор. Шунинг 
учун ижодкор келажакда ушбу рукн-
даги мақолаларни ҳам бир китоб га 
 жамлаш ниятида. 

Дилфуза ШОМАЛИКОВА, 
ёзувчи

«ОНА ЮРТИНГ – ОЛТИН БЕШИГИНГ»
Мутахассисларнинг таъкидлашича, ер устида ўн қа-

ватли бино тикламоқ учун ер остида ўн қават пойде-
вор бўлиши керак. Китоб ёзишнинг ҳадигини олиш эса 
юзлаб пойдевор тиклашдан залворлироқ юмуш.

СЎЗ ВА ОҲАНГ УЙҒУНЛИГИ

Алишер Навоий номидаги Ўзбекис тон Миллий ку-
тубхонасида ёзувчи  Эврил Турон (Мамадали Маҳму-
довни хотирлаб “Ёдимиздадир” деб номланган тадбир 
ва адибнинг “Ойнур” ҳамда “Ўлмас қоялар” китоби-
нинг тақдимоти ўтказилди.

Таниқли журналист Шароф Убайдуллаев, адабиёт-
шунос Қозоқбой Йўлдошев, шоир Абдусаид Кўчимов 
ва бошқалар Эврил Туроннинг бой адабий мероси, 
асарларидаги Ватанга бўлган чексиз муҳаббати ҳақи-
да сўзладилар. Адиб умрининг ўн етти йили қамоқда 
ўтгани,  давлатимиз раҳбари Шавкат Мирзиёев ташаб-
буси билан оқлангани, эркин ижод қилиши учун шарт-шароит яратиб берилгани 
алоҳида эътироф этилди. 

– Ёзувчи 2017 йил баҳорида озодликка чиқди, – деди “Шарқ юлдузи” ва “Звез-
да Востока” журналлари бош муҳаррири Сирожиддин Рауф. – У қамоқда ҳам 
тинмай ижод қилди. Ҳеч қачон адабиётга хиёнат қилмади. 2018 йил ноябрь ойида 
Эврил Турон Ўзбекистон Ёзувчилар уюшмаси аъзолигига қайта тикланди. Унинг 
ҳали ҳеч қаерда эълон қилинмаган асарлари бисёр. Шулардан бири “Муқанна” 
романидир. Уни чоп этишни кўнглимизга тугиб қўйганмиз. “Ўлмас қоялар” рома-
ни немис, француз, турк ва инглиз тилларида чоп этилган.

АДИБНИ ХОТИРЛАБ

Ўзбекистон композиторлари ва 
бастакорлари уюшмасида “Дўстлар 
клуби”нинг “Сўз, оҳанг ва тасвир” деб 
номланган туркум тадбирлари доира-
сида Ўзбекистон халқ артисти, серқир-
ра ижодкор, эстрада санъатининг 
атоқли намояндаси Ботир Зокиров та-
валлудининг 85 йиллигига бағишлан-
ган ижодий кеча бўлиб ўтди.

Тадбирда Ўзбекистон театр ар-
боблари уюшмаси раиси Ёқуб Аҳме-
дов, Ўзбекистон композиторлари ва 
бастакорлари уюшмаси раиси Рустам 
Абдуллаев, Ёзувчилар уюшмаси раиси 
ўринбосари Ғайрат Мажид, Ўзбекистон 

халқ артисти Фаррух Зокиров, Ўзбеки-
стонда хизмат кўрсатган артист, про-
фессор Юнус Тўраев ва бошқа таниқли 
санъаткорлар, ижодкорлар сўзга чиқиб 
серқирра ва бетакрор ижод соҳиби Бо-
тир Зокиров ҳаёти ва ижоди  ҳақида сўз-
лади, хотиралари билан ўртоқлашди.

Ижодий кечага Ўзбекистон дав-
лат консерваториясининг “Эстрада 
хонандалиги” кафедраси талабалари 
ижросидаги қўшиқлар файз бағишла-
ди. Ўзбек миллий эстрадасининг дур-
донасига айланган “Раъно” ва “Маж-
нунтол” қўшиқлари Фаррух  Зокиров 
ижросида янгради.

МУЗАФФАР ТОНГ ОТДИ
ХУШХАБАР

Қучоқлаб  ётмайман энди армонни,
Энди соғинчларим кезмас дарбадар.
Яшнатиб юборди еру  осмонни,
Мен сизни севаман, деган хушхабар.

Соғингани каби дарёни сойлар,
Соғингани каби тунлар юлдузни.
Неча кун, неча тун йўлларин пойлаб,
Интизор кутгандим қутлуғ бу сўзни.

Қуёшдек сочавер нури зиёни,
Эй, райҳон гулидек азиз, мўътабар;
Мушки анбарингга тўлдир дунёни,
Хушхабар, хушхабар, хушхабар.

    БУГУН
Музаффар тонг отди, бошланди кунинг,
Қолмасин заррача ташвиш, тугунинг.
Умрингнинг муҳташам сардафтарида
Зарнигор шон бўлиб қолсин бугунинг...

    ОТАМ ҚАЧОН 
     ТЎЙ ҚИЛСА...
Отам қачон тўй қилса,
Ёмғир ёққан, қор ёққан:
Осмон тўла пар ёққан,
Осмон тўла зар ёққан.

Мундоқ деган ҳаммага
Қишлоғимиз улуғи:
– Оллоҳимга ёққан-да,
Кўчимбойнинг қилиғи.

Шул боиским, ҳар доим
Бошласа тўй-маърака,
Меҳри дарё Худойим
Ёғдирар қут-барака...

Булут чиқмай ҳавога
Сийрак бўлса ёмғир, қор
Югур, деган, бобога,
Тўй бошласин оқсоқол.

Бугун йўқсиз оламда,
Қайдасиз бу дақиқа?
Отажон, набирамга
Қилар бўлдик ақиқа.

Қуруқ келган эди куз,
Япроқлар мўрт бўлганди.
Деҳқон кўкка тикиб кўз
Кўзлари тўрт бўлганди.

Ё, Ўзингдан!
Эрта тонг
Ақл оғди, онг оғди:
Туни бўйи, отажон,
Тизза бўйи қор ёғди!

Оппоқ бўлди қишлоғим,
Қор қоплади ҳар ёқни;
Ота, бугун эрталаб
Тизза бўйи қор ёғди!

Босиб кетди оқ яшин
Дашту дала, чорбоғни.
Ота, сизга ўхшади
Набирамнинг чироғи.

Бутун бўлсин бахти ҳам,
Ҳотам бўлсин Сиз каби...
Бўлсин боқий – бардавом
Отажоним мактаби.

Отам қачон тўй қилса,
Ёмғир ёққан, қор ёққан.
Осмон тўла пар ёққан,
Осмон тўла зар ёққан...

ШОҲОНА ДАФТАРЛАР
Қанча синиқ диллар ғамгин, паришон,
Гўё булут тўсган юлдуздек хира.
Маҳзун лаҳзаларда паҳлавон Ўғлон,
“Темир дафтар”ларни қилди ихтиро.

“Ёшлар дафтари” деб аталди бири,
Бошқаси – “Аёллар дафтари” бўлди.
Кўп ўтмай дафтарнинг саҳифалари,
Ўксик кўнгилларнинг дардига тўлди.

Худди эртакларда бўлмаган мисол,
Сирли мўъжизалар бошланди шунда.
Довулга айланди саҳарги шамол,
Ой гўё қуёшга айланди тунда.

Қолмади на гузар, на кент, на қишлоқ,
Сурурга кўмилди дашту далалар.
Оловдек ярқираб ёнди қизғалдоқ,
Қирларни қоплади алвон лолалар.

Қутлуғ паноҳ бўлди қанча дилларга,
Қанча юракларнинг ювди шўрини.
Сочди қовжираган қанча гулларга – 
Муҳаббат нурини, меҳр нурини.

Қанча булоқларнинг очди кўзини,
Дарёга айланди қанча ирмоқлар.
Султон кўчаларда кўрди ўзини,
Чим босган сўқмоқлар, сағир сўқмоқлар.

Мағрур учаётир чўмиб нурларга,
Оппоқ кабутарлар – оппоқ каптарлар.
Нажот қалъалари бўлмиш уларга
Шоҳона дафтарлар – “Темир дафтар”лар.

Ҳадемай гулларга буркангай Ватан, 
Гулларга кўмилгай тоғу тошгача.
Илло, ёшу қари бугун битта тан,
Бугун элдошларим шашти бошқача.

Ҳадемай сизга ҳам қолмас эҳтиёж,
Авлодлар эслашар, эҳтимол, кулиб...
Сиз эса қолгайсиз бошингизда тож
Бугунги кунлардан хотира бўлиб.

         ТАЪЗИМ
Билмам, назар тутдингиз нени,
Омадлисан, деганда, менга.
Минг бор шукр қиламан, мени –
Ҳаёт сизга учратган кунга.
Келган бўлса, зарра омадим,
Кулган бўлса, тақдири мумтоз;
Бошим ерга теккунча таъзим –
Сизга таъзим қиламан, устоз!

ҲОВУЗ БЎЙИДА
Неча йиллар қалбимни ўртаб,
Тутаб ётган ўтни сўндирдим.
Мен бу оқшом катта ҳовузда
Ухлаб ётган Ойни синдирдим.

Ў! Боғланиб қолгандим унга,
Меҳримнинг минг толаси билан.
Майда-майда қилиб ташладим,
Кўзимнинг тош жоласи билан.

Сон-саноқсиз митти юлдузлар,
Сарҳовузда ялтираб қолди.
Ҳуркиб учган капалаклардай
Сув бетида қалтираб қолди.

Сўнг қулоқни очиб юбордим,
Дилгир-дилгир боқиб кетди ой.
Ҳовуч-ҳовуч дурдай ялтираб
Осмон сари оқиб кетди ой.
           
         ЛАҲЗА
Қалтирайди қаршимда гуллар,
Жовдирайди кўзларида ёш.
Нималардир демоқчи бўлар
Япроқларда безовта  қуёш.
Дўқ уради изғиринли куз,
Қовоқ  уяр қаҳрли осмон.
Учганидек  беҳисоб юлдуз
Тилла барглар томчилар бежон.
Ичимга нар жайра киргандай
Вужудимни ғажийди титроқ.
Ўқилондай тажовузга шай,
Қўлимдаги чархланган ўроқ.
Чағир ўйлар қонатар дилни,
Надоматдан тўлиб-тошгайман.
Ўзим суюб ўстирган гулни
Эй-воҳ!
Қандай ўриб ташлайман...

 БИЛМАСАНГ...
Майлига, тоғларнинг сирларини оч,
Тунларни ёритсин қалбингдаги нур.
Зангори осмонда мисли қалдирғоч
Чарх уриб дунёга айласин сурур.

Очуннинг тубига майли, ет, аммо
Билмаган одамга зинҳор тош отма.
Билмасанг – бировни қилмагин иғво,
Билмасанг – билмасдан гуноҳга ботма.
     
                 ШАМ
Бир савол  руҳимни эзади ҳар гал,
Сўнаётган шамга тушганда кўзим.
Эй шам,  кимдир сени  ёқмаса агар,
Ёндирмас эдинг-ку  ўзингни ўзинг.

Не боис баъзилар бировни ёқиб,
Тортган азобига келмайди раҳми?
Ёки ўзгаларга озор  етказмоқ
Гуноҳ эканига етмасми  фаҳми?

Ҳай, бу одамзотнинг  ҳийлалари-я!
Баъзилар жанг деса  пусинадилар.
Баъзилар дўстини шам каби ёқиб,
Азобла-аб,  азоблаб...   исинадилар.

    ТАНТИ ЎЗБЕК
Саховатли сахий куздек
Саодатли элдир ўзбек.
Буқа бўйин – ман-манларга
Парво қилмас жанда-бўздек.

Жаҳондаги бирон миллат,
Эл-улусдан йўқдир ками.
Юлдузлардек боқий қудрат –
Аждодларин қутлуғ шаъни.

Боболарин қанча халқлар
Бизники, деб талашади.
Бундай шараф – шоён тахтлар
Ўзбекка хўп ярашади.

Азал-абад сочар ёғду
“Авесто”дек бўстонлари.

Жасоратга жасур кўзгу
“Алпомиш”дек достонлари.

Дўстларига меҳри қуёш,
Дўстларига қурбон жони.
Пашша каби эзар, бебош
Аллоп-қаллоб, бевафони.

Ҳавас билан боқар дунё
Тоғдай кўркам савлатига.
Дур маҳлиё, нур маҳлиё
Ўзбекистон давлатига.

Не-не фотиҳ, не-не ҳоқон
Синаб аччиқ омадини;
Эга олмай тутди мотам
Ўзбекнинг алп қоматини.

Шижоатда довқур-лочин,
Бургут кўзлик, қилич сўзлик.
Эгилса ҳам салом учун
Эгилади танти ўзбек.

           ҲАВАС
Улгу олиб яша доим ҳавасдан,
Булбулдек куйлашга талпинсин қумринг.
Фақат соя бўлиб қолма ҳавасга,
Ҳавасга эргашиб ўтмасин умринг.

Ярқироқ юлдуздек чарақла ҳар дам,
Изингда гулласин сирли тилсимлар.
Ибрат бўл, орзу бўл, ҳавас бўл сен ҳам
Кимлардир сенга ҳам ҳавас қилсинлар.

        БАРЧАМИЗ
Кимнингдир кўзининг қорасидамиз,
Кимнингдир алами – ярасидамиз.
Халқни оломон деб, урмайлик ерга,
Барчамиз шу уммон орасидамиз.

         УНУТИШ
Аста-аста тинади ёмғир,
Аста-аста тўхтайди шамол.
Етим даштга айланар сағир
Уфқларга туташ лолазор.

Аста-аста бўлмайсан ҳайрон,
Булбулларнинг  хонишларига;
Титранмайсан қуёш ботар он,
Чўққиларнинг ёнишларига.

Аста-аста қалбингга намли,
Тундек сокин ором қўнади.
Вужудингда унутиш номли,
Маҳобатли дарахт унади.

Аста-аста кўрсатгай жамол
Юрагингда ўзга бир чаман.
Хаёлингда  бошқа бир хаёл,
Мен ҳам эсдан чиқиб кетаман.

Аста-аста ботгандек  қуёш,
Унутилар сеҳркор кўзлар.
Унутилар саргашта, бебош,
Қасамфуруш, бевафо сўзлар.

Борлиғингни забт этар секин,
Юлдузларнинг ўзга шуъласи.
Эсдан чиқиб кетади бир кун,
Бу дардларнинг ҳамма-ҳаммаси.

   СЕН БАРИБИР
       БОШҚАЧА
Чиройингга маҳлиё,
Боғу бўстон, даштгача.
Фариштасан сен гўё –
Сен жуда ҳам бошқача.

Ўхшамайди ҳеч  кимга,
Юзу кўзу  қошгача;
Сочинг ҳавасдир тунга –
Кўзинг кундан бошқача.

Кулсанг оқар сув бўлиб,
Баланд тоғдан тошгача;
Дил, гулга кетар тўлиб –
Сен жуда ҳам бошқача.

Кўрдим қанча гулларни,
Ургутдан то Шошгача;
Севолмадим уларни –
Сен жуда ҳам бошқача.

Жонингга бўлай малҳам,
Дилбарим, юз ёшгача;
Билки, менинг севгим ҳам,
Жуда, жуд-да бошқача...

    МЕҲР КЎЗ ЁШИ
Эртак эмас  экан қайта туғилмоқ,
Ўлиб, тирилмоқ ҳам эмас афсона.
Бугун дунё  яна очмоқда қучоқ.
Йўқ эдим, бор бўлиб турибман, мана.

Тарғил булутдан сўнг музаффар қуёш
Чароғон қилгандек мулки оламни;
Битта сўз,  бир томчи меҳрли кўз ёш,
Тирилтирар экан одамни.

БИТТА СЎЗ
Гоҳида гулхонани, вайрона айлар битта сўз,
Гоҳида вайронани, гулхона айлар битта сўз.

Ўту сув, туҳмат балоси не замон жаллод, вале,
Бул балоларни хароб – хилхона  айлар битта сўз.

Гоҳ илон чиққай инидин, гоҳида қиндин қилич,
Гоҳи дўсту меҳрибонни бегона айлар битта сўз.

Гоҳо ошиқлар басотин айлагайдир бесомон,
Гоҳида мажнунсифат, девона айлар битта сўз.

Ерни осмон айлагай гоҳ, гоҳида осмонни ер,
Гоҳи тоғни тап-тақир остона айлар битта сўз.

Бир умр ютгай азоблар, ўйламасдан сўйлаган,
Гоҳ ғариблар кулбасин, нурхона айлар битта сўз.

Гоҳида тинмай азоб бергай тегирмон тошидек,
Хастаҳол дилларни гоҳ, шоҳона айлар битта сўз.

Ўйламасдан сўйлаган, кетгай ажал келмай туриб,
Милтировчи нури шамни, фарзона айлар битта сўз.

Гоҳида томчини кўл, кўлларни томчи айлагай,
Мулки уммонни фано – афсона  айлар битта сўз.

Гоҳида чўлларни бўстон, гоҳо бўстонларни чўл,
Зим-зиё  ғамхонани, пирхона айлар битта сўз.

Ўтда ёнмас, сувда чўкмас, порлагай офтоб мисол,
Чарху кажрафторни лол, ҳайрона айлар битта сўз.

Билмасанг, нондек азиз, Ўзбек онамнинг лафзини,
Жаннатингни кул қилиб, сўзона айлар битта сўз.

Сарвари сайёрага  бўлган каби мафтун қамар,
Яхшиларни меҳри зар - парвона айлар битта сўз.

Дўсти жон, ҳар сарв каломни,
тож қилу бошингда тут,

Сенга ҳам тожу сафо - тўёна айлар битта сўз.

ПОДАЧИ ФАЛСАФАСИ
Халачўп келганми дунёга аввал,
Ё эшак аввалроқ бўлганми пайдо?
Подачи ангарга чиққанда ҳар гал,
Ўйга толдиради шу мушкул савдо.

Халалаб турмасанг, юрмас бу тентак,
Халачўп на даркор бўлмаса эшак?
Халачўп керакми эшакка, демак —
Демак, халачўпга керакдир эшак.

АЛДОВЛАРИНГ
Сен мени алдайсан, чиройли, кўркам,
Кулиб алдашларинг нақадар ширин.
Ҳар бир алдовингда олам мужассам,
Ҳар бир алдовингда олам яширин.

Сўзларинг қуёшли, нурли, ақлли,
Шафтоли гулидек мусаффо, майин.
Қандай ярашимли, қандай ёқимли,
Алдангим келади, алданган сайин.

Ҳамма алдовларинг беғубор, бекам:
Гоҳ эсдан чиқади учрашув жойи.
Гоҳида терговни бошлайди аканг,
Ижозат бермайди гоҳида ойинг.

Қанийди ҳамма ҳам сендек алдаса,
Алдамчи сўзларга тўлса осмоним.
Сенинг алдовларинг чиннидек тоза,
Алдансам, гулларга кўмилар жоним.

Субҳи саболарнинг дилдор қўшиғи,
Сархуш булбулларга саргашта достон;
Агар айтар бўлсам, гапнинг очиғи.
Ёлғонинг афзалдир, ҳар қандай  ростдан.

Замину фалакда анбар кибриё,
Самовий чамандек сўнмас хаёлсан.
Тўфонга кўмилиб қолгандек дунё,
Ваҳима босади, алдамай қолсанг.

Атрофга боқаман, чин билан ёлғон,
Сув билан, тупроқдек кетгай қоришиб.
Сен мени алдасанг, алданган замон,
Еру кўк қандилдай кетгай ёришиб.

Эсласам, титрайман, гулдек эгиб бош,
Сеҳрли ўйларга толғонларингни.
Қайдасан, соғинчим, алдамчи қуёш,
Соғиниб кетдим-ку, ёлғонларингни...

Абдусаид КЎЧИМОВ

МИРЗО УЛУҒБЕК 
ҲАЙКАЛИ ҚОШИДА

Юлдузларни санаш мумкиндир балким,
Ҳисоблаш мумкиндир сайёраларни.
Санаб саноғига етолмас ҳеч ким
Ўзбекзаминдаги алломаларни.

Мана, минг йилларким ҳайратда башар,
Беруний, Навоий, Куброларимга.
Яна минг асрлар таъзимга шошар
Мирзо Улуғбекдек даҳоларимга.

МУҲАММАД 
ОБИДДЕК...

Дўстларинг кўп бўлса, бахтдир муҳташам,
Ҳамиша дўст билан енгилдир юкинг.
Фақат бу дунёда  ҳамдам, ҳамқадам,
Содиқ дўст топмоғинг азобдир, лекин.

Майлига, дўстларинг бўлмасин қатор,
Ғаниминг, ғанимга бўлсин ҳампоя.
Муҳаммад Обиддек, аммо вафодор,
Битта қадрдонинг бўлса кифоя.

ЯПОНЛАРНИНГ 
ПОРАХЎРЛАРИ

Япониялик порахўрлар ҳам
Тинмай чўнтак тўлдирар экан.
Фақат… айби ошкор бўлган дам
Ўз-ўзини ўлдирар экан...

СОЯСИДА
Гоҳо юрдим баланд тоғлар қоясида,
Гоҳ нарвоннинг энг пастдаги поясида.
Самумларда куйса ҳамки елкаларим,
Ўтирмадим бировларнинг соясида.

          ЭСКИ НАҚЛ
Укам, эсингда тут, эски нақлни:
Маккорлар асло дум ушлатмайдилар.
Бахиллар – пулини, нодон – ақлини,
Бу ёруғ дунёда ишлатмайдилар.

СЕНСИЗЛИК
Тоғдек ғамга қилурман тоқат,
Майли ўйна, майлига қийна.
Менсизликка ўрганма фақат,
Сенсизликка ўргатиб  қўйма.

Карамингга интизор боғим,
Жудо қилма файёз хоблардан.
Фаттон узлат фатҳ этган чоғим,
Ўзинг қутқар сур азоблардан.

Сенсизлик... Бу заҳри ноб бода,
Тубсиз дара, адоқсиз хатар.
Мендан ғариб бўлмас дунёда,
Сенсизликка  кўниксам агар.

         КИМСАН?
– Фалончи латта, қўрқоқ,
Ўзи бору юзи йўқ.
Писмадончи қўғирчоқ,
Гапларининг тузи йўқ.

Униси – томошабин,
Буниси – худбин, дайди.
Кўриб-билиб турса ҳам,
Тўғри гапни айтмайди.

– Даъволаринг чин, бироқ,
Сен-чи, сен нега жимсан?
Қани, сўзла-чи мундоқ,
Биродар, ўзинг кимсан?

     ҲОРДИҚ
                Ҳазил
Чарчаганлар илгари,
Салқин жой излардилар.
Эрка балиқ сингари,
Уммонни кўзлардилар.

Энди уйида ухлаб,
Тинчгина дам олади.
Уйида тинчи йўқлар,
Дам олишга боради.

Суратда: шоир Абдусаид Кўчимов
оиласи даврасида.

Вафо Файзуллоҳнинг “Қоядаги даф-
тар” ва “Оқ лайлак” номли шеърий ки-
тобларида “Кумуш кеча” деб номланган 
туркум бор. Мазкур туркумга муаллиф-
нинг рус шеъриятидан қилган бадиий 
таржималари жамланган. Одатда, бирин-
чи таассурот кишини алдамайди: икка-
ла китобни мутолаа қилгач, кўз олдимга 
ойдин кеча келди. Китоб мутолаасидан 
олган таассуротим ҳам кумуш оқшомлар 
бўлди. Шоирнинг илҳом билан  битил-
ган шеърлари ой нурларига чўмилган, 
кўнгилларда нозик ҳислар, эзгу тилаклар 
уйғотувчи кумуш  кечаларни ёдга солди.

Аслида ижодкорнинг китобхонга 
кумуш оқшомлардан ажойиб таассу-
ротлар  қолдирганига, уни мушоҳада 
этишга ундаганига, шеърият аталмиш 
ажиб нафосат оламига саёҳат этишига 
имкон берганига аминман.

Олисларни кўзла сан!
Кўзла жуда ҳам олисларни!
Уфқда боқий бир битик бор!
Бу мисралар “Одамий” достонидан.  

Достон замирида инсоннинг ўзлиги, 
ички дунёси, ўзини таниши туйғулари 
ётади.  Инсон руҳиятига чуқурроқ кириб 
борсангиз, унинг ўзига хослиги, ўз-ўзи 
билан кураши, кечинмалари  бир дунё 
эканини  ҳис қиласиз. Аввало, инсоннинг 
ўз-ўзини таниши муҳимдир. Достонда 
илгари сурилган, китобхонни ўйлашга 
мажбур этган  фикр ҳам  шу. Англашим-
ча, мазкур достоннинг  теран тадқиқ ва 
профессионал нуқтаи назардан таҳлил 
қилинишига эҳтиёж бор. Адабиётшунос-
лар шоирнинг мазкур достондаги топил-

малари, эриш-
ган ютуқларини  
ҳозиргина таъ-
кидланган  ин-
соннинг ўз-ўзи-
ни танишида 
кўр са лар, ажаб 
эмас. Шундай-
ки, шоир шеъ-
рияти ҳам киши 
кўнг лини  но зик 

туйғуларга ошно этади, ҳам ўйлатади, 
тўғриси, ўйлашга мажбур этади. 

Ватан ҳақида севиб, жўшиб, кую-
ниб ёзади Вафо.  Ҳар бир шоир ўз Ва-
танини ўзига хос идрок этади, она туп-
роғи ҳақида ўзича ёзади. Шоир Вафо 
Файзуллоҳнинг Ватани:

Руҳимдаги шафақ
Навоийдан эл,
Яссавийдан мужда,
Машрабга рафиқ.
Иккала китоб ҳам меҳр билан тайёр-

ланган,  алоҳида туркумларга ажратилиб, 
масъулият ва талабчанлик билан сара-
ланган шеърлардан таркиб топган. Хусу-
сан, “Оқ лайлак”, “Шайтон шамойилла-
ри”, “Мангулик хаёллари”, “Кумуш кеча” 
каби. Ушбу китоблардаги туркумлар ҳам, 
ҳар бир туркумга киритилган шеърлар 
ҳам мазмунан, ҳам мавзу жиҳатидан ўзи-
ни тўла оқлайди. “Оқ лайлак”  туркумига 
кирган  “Есенин ҳақида икки тасаввур” 
шеъри фикри мизга бир мисол. 

Ҳайқиради ҳайрат азонда
Болаликдир  маъсум  ҳаяжон.
Кўнглим ичра тўлган хазонда
Шеър армондир,  армондир Эрон.
Эй, куйлари қадим Осиё!
Шероз менга ярим Рязань.
Жабулбақода шеърият ҳаво,
Авлиёлик Ҳофизгадир тан!
Ушбу мисралардан шеърият мух-

лиси атоқли рус шоири Сергей Есе-
ниннинг Шарқни кўриш орзулари, ха-
ёлидаги дилтортар афсонавий Шарқ 
ҳақидаги армонларини ҳис қилиши 
мумкин. 

КУМУШ ОҚШОМЛАР

Янги давр ўзбек матншунослигининг риво-
жи шоир асарлари илмий-танқидий матнлари-
ни тузиш ва нашр этиш билан бевосита  боғ-
лиқдир. Ўтган асрнинг 40 — 50-йилларидан 
бошланган ушбу жараён кейинги пайтларга ке-
либ негадир сустлашди. Алишер Навоий номи-
даги давлат адабиёт музейи ўз илмий анъана-
ларига содиқ  қолган ҳолда шоир асарларининг 
танқидий матнларини, факсимил нашрларини 
доимий равишда чоп этиб келмоқда. Эслатиб 
ўтамиз, бундан беш йил бурун шоир таваллу-
дининг 575 йиллиги муносабати билан  “Хам-
са”нинг факсимил нусхаси — Абдужамил ко-
тиб кўчирган ноёб қўлёзма  (1485 йил) нашр 
қилинган эди. Бу йил эса музей катта илмий 
ходими Юсуф Турсунов  “Муҳокамату-л-луға-
тайн”нинг илмий-танқидий матнини тузиб, 
жорий ёзувга табдил қилди ҳамда замонавий 
ўзбек тилида соддалаштирилган матнини ҳам 
яратди. Бундан ташқари, танқидий матнга асос 
нусха вазифасини бажарган Фотиҳ қўлёзмаси-
нинг факсимилини китобга илова қилди.  

Муаллиф киришда фойдаланган қўлёз-
ма манбаларининг илмий тавсифини бериб, 
ҳар бирининг хос хусусиятларини кўрсатиб 
ўтади. Шунингдек, “Муҳокамат-л-луғатайн”-
нинг мамлакатимиздаги барча нашрлари 
ютуқ ва камчиликларини илмий таҳлил этиб, 
асарнинг  жорий нашрлари тошбосма нусха 
асосида амалга оширилганини  тўғри қайд 
қилади. Бундан ташқари, асар илмий рисола 
бўлгани сабабли Алишер Навоийнинг лирик 
ҳамда эпик асарларига нисбатан камроқ нус-
хада кўчирилганини  ўринли таъкидлайди. 
Дарҳақиқат, асарнинг якка тартибда кўчирил-
ган нусхалари озроқ  ва улар  кўпроқ шоир 
куллиёти таркибидан ўрин олган.  Муаллиф 
илмий-танқидий матн тузишда таянч нусха 
вазифасини бажарган Фотиҳ (Истанбулдаги 
Сулаймония кутубхонасида) қўлёзмасининг 
илмий тавсифини беради ҳамда Париж ва 
Тўпқопи нусхалари билан ўзаро қиёслаб но-
зик фарқларни аниқлаб, жадвал тузган. Бун-
дан ташқари, шоир келтирган юзта феълнинг 
“луғат ва илмий манбаларда берилган маъно-
ларга кўра қиёсий жадвали”  ҳам илова қи-
линган. Қўшимча равишда, феълларнинг “қў-
лёзмалараро ёзилишига кўра тафовутлари” 
ҳам жадвал сифатида кўрсатилган. Китобхон-
лар учун қулайлик яратиш мақсадида шарҳ, 
изоҳ ва таржималарнинг берилгани, шубҳа-
сиз, тадқиқотнинг илмий қимматини ошир-
ган. Матншунос “Муҳокамат-л-луғатайн”ни 

ҳозирги замон ўзбек тилига табдил ҳам қил-
ган ва бу асарни тушунишни бир қадар осон-
лаштирган. Факсимил нусхасининг берилиши 
эса матншуноснинг малакасини баҳолаш им-
конини беради ва айни пайтда мутахассислар 
учун биринчи манба вазифасини ўтайди.

Асар тилшунослик нуқтаи назаридан 
атрофлича тадқиқ қилинган, бироқ бу ўзига 
хос ёдгорлик шоир умрининг шомида (1499 
йили) битилган ва унда ижодкор ўз ижодий 
меросига бир қур назар ташлайди ҳамда ада-
бий муҳит,  адабиёт тарихи, услуб хусусида 
йўл-йўлакай бўлса-да, муҳим мулоҳазаларни 
айтиб ўтади. Масалан, шоир Хуросон ада-
бий муҳитида ўзининг тутган мақоми ҳақида 
шундай ёзади: “Ўттиз йилдан ортиқ ва қирқ 
йилга яқиндирки, билим ва ҳунар аҳли олдида 
дунё мамлакатларининг буюк шаҳри ва улуғ 
ўлкаси бўлиб танилган Хуросон мамлакатла-
рининг барча назм аҳли, ширин сўзли шоир-
лари, ҳурматга лойиқ адиблари, (ўзларининг) 
ҳар мазмунда варақлар юзида берган зийнат-
лари ва ҳар турли сўзлар билан қоғоз бўлак-
лари саҳифасида намоён этган безакларини 
бу фақир  суҳбатига етказган ва (мен) ожиз 
назаридан ўтказган, яхши-ёмонини ажратиш 
ва тузатишни илтимос қилган, хотирга кел-
ган нукталарни айтилганда, инсоф юзасидан 
қабул қилгандирлар. Агарда баъзан (бизнинг 
айтганларимизга) рози бўлмасалар, далиллар 

билан эсларига туширилган. Шундан сўнг қа-
бул қилиб, ўзларини рози ва хурсанд билган-
дирлар”. Демак, улуғ шоир узоқ вақт давоми-
да адабий муҳитнинг етакчи адиби сифатида 
адабий жараёнда фаол қатнашган ҳамда уни 
маълум маънода назорат қила олган. Бундан 
ташқари, унинг форс адабиётининг таниқли 
вакиллари ижодий меросига берган баҳоси, 
қайдлари, талқинлари, машҳур ғазалнавис-
лар Хусрав Деҳлавий, Ҳофиз Шерозий ва 
Абдураҳмон Жомий лирикасига муносабати 
Алишер Навоий форс адабиёти тарихининг 
дастлабки тадқиқотчиларидан бири экан-

лигига далолат қилади. Бугина эмас. Шоир 
“Муҳокамату-л-луғатайн”да Абдураҳмон Жо-
мий ижодига тўхталар экан шундай ёзади: 
“...форсий сўзда у кишининг сўзидан кўра 
юқорироқ сўз йўқдир, кўпроқ китоб, рисола, 
ғазаллар ва қасидаларда маъно гавҳарларини 
назм ипига тузган ва кўнгил махфий уйидин 
халойиқ томошагоҳига жилвалантирганлари-
да, ўша асарларнинг қораламасини илгарироқ 
бу фақирга илтифот ва ишонч юзасидан берар 
ва: “Бу варақларни ол, бошдан-оёқ қараб чиқ 
ва хотирингга ҳар қандай айтадиган сўз келса 
айт”, дер эдилар. Юқорида айтилгандек, му-
лоҳазаларимни айтсам уларга мақбул тушар 
эди”. Кўриниб турибдики, шоир Абдураҳмон 
Жомий асарларининг  қораламасини биринчи 
бўлиб кўрган, ўз фикрларини очиқ айтган ва 
бу муаллиф томонидан инобатга олинган. Яна 
шуни таъкидлаш жоизки, шоир матни замо-
навий ўзбек тилида табиий жаранглайди, шу-
нингдек, ижодкор услуби маълум даражада 
сақланган ва юқорида келтирилган кўчирма-
лар бунинг исботи.

Демак, юқоридаги мулоҳазалар бугун 
шоир ижодиётининг Шарқ адабиёти тарихида 
тутган ўрнини аниқ белгилашни ҳамда узоқ 
вақт давомида бир ёқлама талқин этилаёт-
ган “адабий таъсир” ҳодисасини эса тубдан 
қайта кўришни тақозо қилади. Яна бир му-
лоҳаза. Буюк шоир ижодий мероси нафақат 
жонажон юртимизда ўрганилади, балки анча 
аввал жаҳон адабиётшунослик илмининг до-
имий тадқиқот объектига айланиб улгурган. 
Шундай экан, республикамизда чоп қилина-
ётган шоир ижодига оид китобларга (барчаси-
га бирдек эмас, албатта) икки-уч саҳифалик 
инглиз ёхуд рус тилида битилган резюмелар 
илова қилинса, хорижлик тадқиқотчиларни 
бу борадаги ишлардан хабардор этади.

“Муҳокамату-л-луғатайн”нинг танқидий 
матни нашрида китобдаги айрим жумлалар 
бир оз таҳрирталаб, баъзан эса матбаа хато-
лари учраб туради. Яна турк тадқиқотчиси 
Сема Барутчу Ўзўндер исм-шарифи негадир 
“Само Баратчу Ўзандер” шаклида берилган. 
Ўйлашимизча, бу каби айрим ноқисликлар 
бажарилган ишнинг умумий  сажиясига соя 
сололмайди.

Абдурасул ЭШОНБОБОЕВ,
Алишер Навоий номидаги 

Давлат адабиёт музейининг 
илмий ходими

ТАНҚИДИЙ МАТНИ

Улуғ шоир ва мутафаккир Алишер Навоий адабий мероси бугунга қадар тў-
лиқ ҳажмда сақланиб қолган ва биз адиб ҳаётлик даврида кўчирилган кўплаб 
ноёб нусхаларга эгамиз. Бироқ, афсуски, шоир асарларининг  муаллиф нусхаси 
(автографи) мавжуд эмас. Айни ҳолат кун тартибига илмий-танқидий матн 
тузишни шарт қилиб қўяди. Чунки асарни кўчирган котибнинг саводхонлик 
маданияти, матнни тушуниши, бирор-бир ижтимоий гуруҳга мансублиги, кў-
чирилаётган асар билан орадаги  масофа – булар барчаси  қўлёзма матнида 
муайян даражада акс этади. Бундан ташқари, ўтмишда бугунги кунга нисба-
тан муаллиф (автор) ҳуқуқи тушунчасининг тамоман ўзгача идрок этилгани 
матн га нисбатан “эркин” ёндашувга сабаб бўлган. Бу эса, ўз навбатида, матн-
ни деформацияга (турли хил ўзгаришларга) учрашига олиб келган. Бугун матн-
ни мунтазам кўчирилиш жараёнида содир бўлган хатолардан (кенг маънода) 
холи қилиш кун тартибидаги долзарб вазифалардан. Тузилган илмий-танқидий 
матн эса нисбатан саҳиҳ, муаллиф матнига имкон қадар яқин ҳамда барча 
йўналишдаги тадқиқотлар учун мустаҳкам пойдевор саналади.

“Ўзбекистонда хизмат кўрсатган маданият ходими”, 
“Меҳнат шуҳрати” ордени соҳиби, филология фанлари ном-
зоди Наримон  Ҳотамов ҳаётини нашриёт, маънавият, маъ-
рифат равнақига бағишлаган инсон эди. Унинг ўттиз йил-
лик фаолияти умумтаълим мактаблари, олий ва ўрта махсус 
таълим муассасалари учун дарсликлар ва ўқув-методик ада-
биётлар тайёрлаш, нашр этишни ташкиллаштириш билан 
боғлиқ бўлди. Дастлаб “Ўқитувчи” нашриётида муҳаррир 
сифатида фаолият юритиб ноширликнинг сир-синоатлари-
дан воқиф бўлди. “Ношир-муҳаррирлик ишининг ўзи катта 
дорилфунун экан, — деб ёзган эди устоз. – Бу касбда ҳеч 
қайси олий ўқув юртида ўқитилмайдиган жумбоқларга дуч 
келинади. Китоб қўлёзмасида ишлаш жараёнида ҳар хил 
феъл-атворли муаллифлар билан мулоқот қилишга, баъзан 
тортишишга тўғри келади, масалани ўқувчи фойдасига ҳал 
этишда муҳаррир-ношир чиниқади, билими ва малакаси 
ошади, маҳорати сайқаллашади”.

Наримон акадаги энг ноёб фазилатлардан бири – бу раҳ-
барликни ижодкорлик билан чамбарчас, бақамти олиб бо-
риш қобилияти эди. Катта бир ташкилотга бош-қош бўлиш 
баробарида қанчадан-қанча дарслик, қўлланма, адабий-пуб-
лицистик мақолалар, тақризларга муаллифлик қилди.

Устознинг таржимаи ҳолига юзаки назар ташлаганда у 
киши омадли инсон экан, деган фикрга келиш мумкин. Зеро, 
анча ёш пайтидаёқ “Ўқитувчи” нашриётининг бош муҳар-
рири, кейин нашриёт директори ва яна йигирма йил “Фан” 
нашриётига бошчилик қилиб ўзининг ташкилотчилик қоби-
лиятини ёрқин намоён қилди. У кишини таниган-билганлар 
устознинг ҳаммага бирдай хайрихоҳлиги, касбига  фидойи-
лиги, самимийлиги тўғрисида оғзидан бол томиб сўзларди... 
Бироқ Н.Ҳотамов нимагаки эришган бўлса, фақат заҳматли 
меҳнати, истеъдоди билан эришган эди. 

 Сиртидан қараганда унинг ҳаёти теп-текис, силлиқ кеч-
гандек туюлади. Аслида у кишининг умр йўли муросасиз 
курашлар, ғанимларнинг иғволари, юқори доирадаги ай-
рим мансабдорларнинг зуғуми остида кечган. Бунга устоз-
нинг 2013 йили босилиб чиққан  “Мурувват — ҳамдамим” 

ЯХШИЛАРНИНГ МЕҲРИ УНИТИЛМАС...

маърифий-мемуар асарини варақлаб ишонч ҳосил қилиш 
мумкин. 

Устоз каттаю кичикка  бир хилда илтифотли, самимий 
муносабатда бўладиган одамохун, дарёдил, том маънодаги 
инсон эди. Бундай одам тўғрисида қанча кўп ёзилса ҳам оз-
дек туюлаверади.  

Наримон ака улуғ шоиримизнинг қуйидаги мисраларини 
давраларда айтиб юришни хуш кўрар эдилар:

Дунёда кўп нарса унутилади:
Қашшоқлик, мартаба, қувонч, қайғулар.
Унутилиб борар муҳаббат дарди,
Унутилар йиллар, йўллар, туйғулар.

Қирқ йиллик адоват унутилар секин,
Унутилар ҳатто юракдаги дарз.
Яхшиларнинг меҳри унутилмас лекин,
Унутилмас улар олдидаги қарз.
Бу сатрлар айнан устоз Наримон Ҳотамов сингари ин-

сонлар шаънига битилган, чин дилдан айтилган миннатдор-
лик туйғулари ифодасидек янграйди. Ҳа, содиқ шогирдлар 
устознинг меҳрини, у киши олдидаги қарздорликни бир умр  
унутмайди. 

Дониёр  БЕГИМҚУЛОВ,
Ўзбекистон  Ёзувчилар уюшмаси аъзоси

Маълумки, Вафо Москвада М.Горь-
кий номидаги Адабиёт институтининг  
олий курсида ўқиб, жаҳон адабиётини 
чуқур ўрганди, таҳсил йиллари унга кат-
та ижодий мактаб бўлади. “Оқ лайлак” 
китоби ҳам, унга кирган шеърлар ҳам, 
Иван Бунин, Сергей Есенин, Николай 
Гумилёв, Иосиф Бродский шеъриятидан 
таржималар ҳам Москвада олинган таҳ-
сил, ижодий мактаб самаралари аслида.

Яқинда Вафо Файзуллоҳ 2020 йили 
нашрдан чиққан икки китобини китоб-
хонлар оммасига тақдим этди. Бу тақди-
мотда серқирра  ижодкор номига илиқ 
сўзлар айтилди. Бир истеъдодли  одам, 
айтайлик, шоир ўз  халқи учун нималар 
қилиши мумкин? Ўша тақдимотдан сўнг 
шу савол хаёлимдан кетмади. Модоми-
ки  гап  Вафо Файзуллоҳ ижоди ҳақида 
кетаётган экан, ҳар бир ижодкор каби у 
ҳам эл олдидаги вазифасини муваффақи-
ят билан адо этиб келмоқда. Ҳатто ҳавас 
қиларли даражада. Халқига маърифий 
иш қилишга чоғланган ижодкор, албатта, 
жаҳон адабиётининг сара асарларини ўз 
тилига ўгиришга уриниб кўради. Шун-
дай, Вафонинг ўз ижоди қаторида бади-
ий таржималари ҳам анчагина.

 Вафо Файзуллоҳ  бир шеърида 
“Тўхтама, дер, донишманд ҳаёт” деб 
ёзади. Ушбу мисраларни шоирнинг ўз 
ижодий йўлига ҳам ўхшатиш мумкин. 
У доим изланишда, ўқиш, ўрганишда. 
Шоир ижодини кузатсангиз, илгари ёз-
ган шеърлари билан ҳозирги асарлари 
орасидаги фарқни, йиллардаги ўсиш-
ни илғайсиз. Шаклан ҳам, моҳиятан, 
оҳанг жиҳатидан ҳам... 

“Ҳут”, “Хабарсиз севинч”, “Мангу 
лаҳза”, “Жон йўли”, “Азалий ғусса”, 
“Чақмоқ ёруғи”, “Қоядаги дафтар”, 
“Оқ лайлак”... Яқинда  ана шу тўплам-
лар қаторига яна бири – “Навоий наз-
ми рангин” китоби ҳам қўшилди. Бу 
китобдан ҳазрат Алишер Навоийнинг 
машҳур ғазаллари, қитъалари, рубоий-
лари ва уларнинг шарҳлари жой олди.

Маъсума АҲМЕДОВА

ШОИР ҲАМ ЁЗУВЧИШОИР ҲАМ ЁЗУВЧИ

“Тонг юлдузи” газетаси-
да иш бошлаган илк кунлар-
нинг бирида таҳририятимизга 
 Ўзбекистон халқ шоири Ан-
вар Обиджон кириб келди ва 
қўлидаги қалингина папкани 
менга узатиб: “Тонг юлдузи” 
учун махсус, “Ҳакка холанинг 
иғволари” туркумидан, балки 
сонма-сон берарсиз, агар маъ-
қул келса”, деди камтарлик би-
лан. Мен ҳам хурсанд бўлиб, 
ке йинги сондан бошлаймиз, 
устоз, дедим. Ҳикояни ўша ку-
ниёқ ўқиб чиқдим, менга жуда 
маъқул бўлди. Ваъда берга-
нимдек, газетамизнинг навбат-
даги сонидан “Ҳакка холанинг 
иғволари”ни чоп эта бошладик. 
Ҳафта мобайнида тайёрланган 
саҳифаларни босмахонага топ-
ширишдан аввал саҳифаларни 
яна бир бор кўздан кечираётиб, 
“Ҳакка хола иғволари” ҳамда 
кичик сарлавҳа “Баҳром ҳақи-
да иғво”даги “иғво” сўзини 
бошқа сўз билан алмаштириш 
фикри туғилиб қолди. Бунинг 
учун эса муаллифнинг розили-
ги зарур.

 Анвар аканинг уй телефо-
нига бир неча марта қўнғироқ 
қилдим, боғланишнинг имко-
ни бўлмади. Уйларига кетиш-
га шай бўлиб турган ходим-
лар ҳам Анвар Обиджоннинг 
қўл телефонини тезроқ топиш 
пайида. Қайта-қайта қўнғироқ 
қилдим, аммо боғлана олма-
дим. Вақт эса зиқ, саҳифаларни 
вақтида босмахонага топши-
риш шарт. Хуллас, нима бўлса 
бўлди, дедим-у, катта сарлавҳа 
“Ҳакка холанинг иғволари”ни 
“Ҳакка хола нима дейди?” деб 
ўзгартирдим. Кичик сарлавҳа-
даги “иғво” сўзини эса ўчир-
дим.

Сарлавҳаларни ўз-
гартиришга ўзгартир-
диму аммо Анвар ака 
хафа бўлиб қолмасми-
кин, деган хавотир 
кўнглимни хижил қил-
ди. Дам олиш кунлари-
нинг қандай ўтганини 
билмайман. Хаёлимда 
фақат “Ҳакка хола”. 
Шундай кайфият билан 
душанба куни эртароқ 
ишга келдим ва тўғри 
газетамиз чоп этила-
ётган босмахонага йўл 

олдим. У ердан ҳали сиёҳи 
қуримаган бир дона газетани 
олдиму таҳририятга қайтдим. 
Йўлда “Гулхан” журнали бош 
муҳаррири Заҳро Ҳасановани 
учратиб қолдим. Заҳро опа-
га воқеани гапириб бердим. 
Гапимни эшитишлари билан: 
Анвар акани хабардор қили-
шингиз керак эди, энди жуда 
хафа бўлади, устоз ҳар бир 
сўз устида тортишади-ку, сиз 
эса бутун бошли сарлавҳани 
ўзгартириб юборибсиз-а, деб 
бошларини сарак-сарак қил-
ди. Бу гапдан хавотирим яна-
да ортди. Тушкун кайфиятда 
хонамга кириб, Анвар акага 
боғланишга яна уриниб кўр-
дим. Телефон рақамини те-
раяпману хаёлимда гўшакни 
барибир ҳеч ким кўтармайди, 
деган ўй. Кутилмаганда, гў-
шакдан устознинг “Лаббай” 
деган овози эшитилди.

 — Ассалому алайкум, — 
дедим шошиб қолиб. Ҳол-аҳвол 
сўрашни ҳам унутиб, мақсадга 
ўтдим: — Анвар ака, “Ҳакка 
холанинг иғволари”дан парча 
беришни режалаштиргандик. 
Шу... сарлавҳадаги “иғво” сўзи 
бизга бироз ёқинқирамай ту-
рибди-да, шу сўзни ўзгартир-
сак, нима дейсиз? – дедим эши-
тилар-эшитилмас. 

— Вариантларингиз... – деди 
гапимни охиригача эшитгач.

— “Ҳакка хола нима дей-
ди?”, “Баҳром ҳақида”... 

Устоз жим тинглаяпти, яна 
давом этдим:

 — “Ҳакка холанинг деган-
лари”.

— Биринчисини қўйинг, 
“Ҳакка хола нима дейди?”ни... 
кичик сарлавҳадаги “иғво” сў-

зини ҳам олинг, “Баҳром ҳақи-
да” деб ёзинг.

— Раҳмат, устоз, — деб 
гўшакни жойига қўйдим ва 
енгил тин олдим. Ўзимда йўқ 
хурсанд эдим. Ўшанда устоз: 
“Ўзим қўйган сарлавҳам яхши, 
бошқасига ўзгартирманг”, деб 
туриб олса, нима қилардим...

Иш бор жойда камчилик 
ҳам, хатолар ҳам бўлади. Аммо 
Ўзбекистон халқ шоири Анвар 
Обиджоннинг бир гапи бор: 
“Болалар нашрларида бирор-
та хатога йўл қўйиш мумкин 
эмас”. Биз таҳририят ходимла-
ри устознинг бу пурмаъно сўз-
ларини ўзимизга шиор қилиб 
олганмиз ва доимо унга амал 
қиламиз. Аммо... 

Газетанинг ҳар бир янги 
сони тандирдан янги узилган 
нон иси каби жуда ёқимли. 
Буни, айниқса, босма нашрлар-
да ишлайдиганлар чуқурроқ 
ҳис этади, назаримда. 

Мен ҳам эндигина босма-
хонадан чиққан газетамизни 
меҳр билан варақлаяпман. 
“Байрам оилада давом этсин” 
деб номланган сарлавҳа муал-
лифи Анвар Обиджоннинг га-
зетхонларга тилакларини так-
рор кўздан кечирдим. “Анвар 
Обиджон, Ўзбекистон халқ 
ёзувчиси” деган ёзувни ўқи-
диму кўзларим тиниб кетди, 
фиғоним фалакка чиқди. Нав-
батчи мухбиру бош муҳаррир 
ўринбосари огоҳлантириш 
олди, асаблар таранг лашди. 
Ўша куни кечгача қўлим ишга 
бормади. Хато кетганини 
ўзим  дан эшитсинлар, дея минг 
хижолат билан устозга қўнғи-
роқ қилдим. Бу вазиятда у ки-
шидан ҳар қандай эътироз ни 
эшитишга шай турардим. Са-
лом-аликдан сўнг:

— Устоз, биздан бир ха-
толик ўтибди. Сизга қандай 
айтишни ҳам билмаяпман, — 
дедим гапни узоқдан бошлаб. 
— Сизни “Ўзбекистон халқ 
ёзувчиси” деб ёзиб юборибмиз. 

— Ҳеч хижолат бўлманг, 
шоир ҳам ёзувчи-да, — деди 
устоз кулиб. 

Феруза АДИЛОВА,
“Тонг юлдузи” газетаси 

бош муҳаррири

– Қўлингиздаги газетанинг қўйинг, – деди у  
киши  бир куни матбуотда ёритилган Ҳалима-
нинг шеърларини ўқиётганимда. – Бир-иккита 
шеър билан ижодкор ҳақида яхлит фикрга ке-
либ бўлмайди. Яхшиси, шоиранинг тўплами-
ни ўқинг. Шунда тўлиқ тасаввурга эга бўласиз. 

Шундай қилиб, Ҳалиманинг ижодини наза-
римдан қочирмайдиган бўлдим. Ижоди билан 
яқиндан танишганим сайин унинг ўзи, шахси-
ятига қизиқишим кучайди. Шоира билан тур-
ли-туман анжуманларда, мажлисларда тез-тез 
кўришиб турардик.

 Шоирамиз олағовур ҳаётдан чарчаган, бе-
морликдан, туҳмату надоматлардан сиқилган 
пайтлари ундан хабар олгани, кўнглини кўтар-
гани олдига бордим. Ўша кунги суҳбатимизни 
ҳасрат боғидаги дардкашлик деб атагим кела-
ди... Шу-шу  янада  яқин бўлиб кетдик. У са-
мимий бир дардкашга, суянчиққа муҳтож эди. 
Кечагина атрофида гирдикапалак бўлиб юрган-
лар тўзонларда тўзиб кетган хас-чўплардек ҳар 
томонга ғойиб бўлишганди. Ҳалимахоннинг 
хаёлларини дўст ким, душман ким дегандек 
руҳий тўлғоқлар қамраб олганди. Шу орада 
шоира анча муддат  ишламади.

Бир куни Тилаб Маҳмуд хизматдан қайтар-
кан, мендан суюнчи олди:

— Эртадан Ҳалима Худойбердиева бизнинг 
“Гулистон” журналимизда иш бошлайди.

 Ҳалиманинг “Гулистон” журналига ишга 
келганидан кўпчилик хабардор бўлибди чоғи,  
Ўзбекистон халқ ёзувчиси Ўткир Ҳошимов, 
шоир Саъдулла Ҳаким қўнғироқ қилишиб, Ти-
лаб акага  раҳмат айтишибди. 

Янги йил яқинлашаётган, газета-журналлар-
га обуна қизғин бораётган пайтлар. “Гулис тон” 
журнали бош муҳаррири Тилаб Маҳмуд бош-
лиқ журнал ходимларидан Ҳ.Худойбердиева, 
А.Маҳкам билан вилоятлардаги  журналхонлар 
ҳузурига ошиқишди. Мен ҳам уларга қўшил-
дим. Ижодий сафаримиз Бухоро вилоятининг 
Ғиждувон туманидан бошланиб, Наманган, 
Қўқон томонларгача  кезиб чиқдик. Маҳалла-

Халқимизнинг севимли шоираси Ҳалима Худойбердиева ижодига менда қизиқиш 
уйғотган, унинг чинакам мухлисига айлантирган умр йўлдошим  Тилаб Маҳмуд 
бўлади.

ларда, билим юртлари, корхоналар, қишлоқ 
хўжалиги хизматчилари даврасида бўламизми, 
хуллас, қаерда, кимлар билан учрашмайлик Ўз-
бекистон халқ шоири Ҳалима Худойбердиевага 
бўлган эҳтиром, алоҳида меҳр-муҳаббат сези-
либ турарди.

Тилаб Маҳмуд етмиш ёшни қоралаб қол-
ганида совға тариқасида “Ярим аср ёнма-ён” 
номли бир рисола ёздим. Кундалик тутиш 
одатим бор. Китоб ўша кундаликларим асо-
сида дунёга келганди. Буни Ҳалима билиб, 
қизиқиб қолди. Таваккал қилиб унга қўлёзма-
ни бердим. Китоб шоира имтиҳонидан ўтса 
ўтди, ўтмаса фарзанд ларим, оиламиз  учун 
отаси, бобоси, оиламиз ҳақида эсдалик бўлиб 
қолар, деган ўй ҳам хаёлимдан ўтди. Шунга 

қарамай, безовта эдим. Телефонимиз жиринг 
этса, Ҳалима эмасмикан, дея гўшакни олиш-
га ошиқаман. Орадан бир ҳафтадан ортиқроқ 
вақт ўтиб, қўнғироқ жиринг лади. Ҳалима 
овози:

–Табриклайман! Жуда  чиройли китоб бў-
либди, у оиламизда қўлма-қўл бўлиб кетди... 
Китобингиз ҳақида бир нарса  ҳам қоралаб қўй-
дим. Маъқул кўрсангиз фойдаланарсиз.

Ўша пайтдаги қувончимни ифодалашга 
ожизман. Қайта-қайта ўқийман, ўқиганим са-
йин севинчим ичимга сиғмайди. Бу ёзмаларни 
китобимга сўзбоши қилиб танладим: “Ёнимиз-
да юрган ижодкор инсон ҳақидаги “Ярим аср 
ёнма-ён” китоби маънавиятимизда янгилик. 
Умр шомига кириб бораётган бу икки, чумо-
лидай меҳнаткаш, филдай вазмин, сабр-тоқат-
ли, қаноатли инсонларда мен тонг ги қад кўта-
риш, тонгги эҳтирос тикланишини кўряпман. 
Умр шомига ёвуқ келганлари сари келаётган 
ёруғлик лардан ҳайратдаман. Бу бахт, катта 
бахт-ку! Бу бахт нашидасидан менки шунча 

сурурланаяп ман, бу сурурни азиз қадрдонла-
римизнинг ўзлари қандай бош дан кечираётган 
экан-а?! Мен икки дарё шовуллашларини эши-
таётгандай, икки дарё жавоҳирларини бағримга 
босаётгандай бўлдим.

Бир-бирингиздан мадад олиб оқаётган ва 
ҳали жуда узоқ-узоқ оқадиган, пўлатдай эши-
либ оқаётган кучли дарёларсиз.

Бизлар дарёлармиз, ҳеч ортга қайтмас,
Гулдурос соламиз биз оққан сари.
Замзамаларингиз ҳеч тинмасин, бас,
Қарқара дарёлар замзамалари”.
2015 йил. Ўйлаб қарасам, шоира билан та-

нишганимизга деярли қирқ йилча вақт ўтибди. 
Бу орада биз опа-сингилдек дўстлашиб кетган-
дик. Дилтортар суҳбатлар, қизғин давраларда 
унинг ёнида бўлиш, баҳс-мунозараларни эши-
тиш, сўнг таассуротларни бўлишиш, улардан 
ажойиб хулосалар чиқариш, қалб ғуборларимиз 
ёзилган лаҳзалар муҳрланган кундаликларим 
мени тезроқ қоғозга туширишга шоширарди. 
Бу, бир томондан, шоирамиз сиҳат-саломатли-

гидан хавотир бўлса, иккинчи жиҳатдан, мен 
кекса қаламкашни шоира ҳақидаги билганла-
рим, кўрганларимни борича ёзиб улгуришимга 
бир ишора эди.

Қўлимга қалам олдим. Шаҳд билан ёзишга 
киришдим ва ғойибдан келган бир овоз: шоира 
ҳақида ёзмоқчимисан, шоиралигини унутма, 
деган даъво мени ўйлатиб қўйди. Чунки шеъ-
рларини таҳлил қилиш учун у билан тенглаша-
диган ижодкор бўлмоқ керак. Мен шоиранинг 
турфа хислатлари, инсоний фазилатларидан 
бир шингил-бир шингилдан сўзламоқчи эдим. 
Ахир, шоира мухлислари учун, қолаверса, 
адабиётимиз тарихи учун бу жиҳатлар ҳам қи-
зиқарли, ибратли эмасми?! Бироқ унинг ижо-
ди ҳақида ёзганлар билан бўйлаша оламанми, 
янги гап айта оламанми?! Шу масалага келган-
да оқсоқланиб қолдим, ўзимни ожиз сездим...

Ўйлаб, ўйлаб, ўйимга етдим!
— Қачондан буён Ҳалима Худойбердие-

ва ижоди ҳақида ёзишни кўнглингизга тугиб 
юрибсиз, – дедим умр йўлдошимга, – ёзадиган 

хонаси келди. Икки ёрти бир бутун бўладиган 
пайтимиз эшик қоқиб турибди. Мен унинг ҳа-
ётидан, сиз унинг ижодидан сўз очайлик. Ёз-
ганларингизни китобимга киритаман. 

Ёзги таътил пайти дала ҳовлимизга – Хум-
сонга жўнаб кетдик. Мен айвонимизда, Тилаб 
Маҳмуд ҳовлимиз этагидаги ёнғоқ остидаги 
сўрида ишлаяпмиз. Хумсонда икки ой яшаган 
бўлсак, кунларимиз, ойларимиз Ҳалима ҳаёти, 
шахсияти, дарду армони, ўйлари билан ўтди 
ҳисоб. Дала ҳовлимиздан қайтаётганимизда 
“Ҳалима”  номли китобим поёнига етиб қолган, 
Тилаб Маҳмуднинг  “Буюк қушлар Ҳалима Ху-
дойбердиева осмонида” деб номланган мақола-
си тайёр бўлганди. Шаҳарга қайтишимиз билан 
бу қўшиқдан Ҳалимани ҳам баҳраманд этдик. 
Орадан бир кун ўтмаёқ шоира қўнғироқ қилиб 
қолди.

— Тилаб акамнинг менинг ижодим ҳақида-
ги ёзганларини бир эмас, бир неча марта ўқиб 
чиқдим. Бошим осмонга етди. Очиғини айтсам, 
ижодим ҳақида бундай нарса ўқимагандим. Ти-
лаб ака ҳақида сўз кетса, сиз ҳамиша ҳайрат би-
лан сўзлардингиз. Бу бежиз эмас экан. Ёзганла-
ри олимона, ҳам фикрли, ҳам таъсирчан... Баҳо 
беришга ожизман. Уларнинг ёзганларини менга 
бўлган катта меҳр, эътибор сифатида қабул қи-
ламан. Қайтараман, меҳр бўлмаса бундай нарса 
ёзилмасди. Негаки, бу жуда катта меҳнат.

Тилаб Маҳмуднинг  мақоласини жон-жон 
деб “Ҳалима” номли китобимга киритдим. Ки-
тобни қўлёзма ҳолида умр йўлдошим ўқиб чиқ-
ди, яхши баҳолади. Кўнглимни тоғдек кўтарди. 
Афсуски, Тилаб   ака китобим нашрдан чиққа-
нини кўрмади. Ҳалимахонга бу насиб этди. Ки-
тобни бағрига босиб, менга раҳматлар айтди...

Мен ҳам ўзимдан-ўзим хурсанд эдим. “Ҳа-
лима” номли китобимни шоира ҳаётлигида 
ёзиб улгурганим ва унга совға қилолганимдан 
хотиржам эдим. Қўлимда Ўзбекистон халқ шо-
ири Ҳалима Худойбердиеванинг “Буюк қуш-
лар” китоби. Уни очаман:

“Иззатли, навқирон Тилаб акамга! Жони жо-
нимга туташ Дилбархонимга!

Шукур, орзуим ҳам  ўзи шу эрди,
Худо менга сиздай дўстларни берди!
Эҳтиром, эъзоз билан Ҳалима Худойбер-

диева.
16.04.2012 й”.

Дилбар МАҲМУДОВА,
Ўзбекистон Ёзувчилар уюшмаси аъзоси

ДАСТХАТЛАРДА ҚОЛГАН УМРЛАР

Спектаклнинг ғоявий устуни — 
Она тимсоли. Уруш туфайли ўғил-
ларидан айрилган бўлса-да — ада-
биётимиз, театр санъатининг янги 
характерли топилмаси — Бийди момо 
бутун оғирликни елкасига олиб,  уқу-
батларга бардош бериб, уруғ-аймоғи-
ни асрашда давом этади. Чунки унинг 
қўлига кўз тутиб турган Бойхун ав-
лодининг давомчилари, фарзандлари 
бор. Уларни кўз қорачиғидек асраш 
Бийди момонинг, Онанинг зиммасида.

Муаллиф ва режиссёр томонидан 
она тимсолининг ўзига хос жиҳатлари 

Анзират персонажи орқали ҳам очиб 
беришган. Аслида Анзиратнинг ўрни 
Бийди момо ҳаракатларининг даво-
ми сифатида талқин этилади. Бийди 
момо нопокликка қарши тинимсиз 
курашади, бўйин эгмайди. Анзират 
эса фарзандлари учун жонидан, бори-
дан кечган. Болаларини асраб қолиш 
учун у раиснинг қабиҳона шартига 
рози бўлади, Анзират асар сўнгида 
фожеали ўлим топади. Фарзандлари 
учун бўлса-да, ҳаромхўрга бўйин эг-
ган Анзират ортиқ яшай олмасди. Та-
содиф туфайли урушда тирик қолиб, 
қишлоғига қайтган Нормат Анзират-
нинг ҳам, уни мажбурлаган раиснинг 
ҳам умрига нуқта қўяди.

Режиссёр саҳна безагида ўзгача 
йўл тутган: ёмонлик авж олиб боргани 

сари харобага айланиб бораётган қиш-
лоқ, умуман, олам манзараси намоён 
бўлади. Баъзи саҳналарда ҳеч қандай 
декорациядан фойдаланилмаган. Зул-
матга чулғанган саҳнанинг ўзи бутун 
бошли декорацияни ташкил этган. 

Спектаклда асосий конфликт Ўз-
бекистонда хизмат кўрсатган артист 
Сайёра Юнусова ижросидаги Бийди 

момо билан актёр Рихситилла Аб-
дуллаев талқинидаги колхоз раиси 
Мирзақул ўртасидаги қарама-қарши-
ликка қурилган. С.Юнусова ўз қаҳра-
монини ҳақиқий ўзбек оналарининг 
тимсоли даражасига олиб чиқолган. 
Унинг характеридаги ватанпарвар-
лик, меҳнаткашлик, фидойилик хис-
латлари масъулият, ҳалоллик, поклик 
фазилатлари билан уйғунлашиб кет-
ган. С.Юнусова — Бийди момонинг 
ҳар бир сўзи нишонга ўқдек тегади. 
У кучли иродаси, оғир масъулият-
ни бўйнига ола билиши билан бош-
қаларга ибратдир. Айниқса, ўғил-
ларидан бирин-кетин келган “қора 
хат”лар ҳақидаги маълумотларни 
эшитиши саҳнаси актриса томони-
дан шундай ишонарли ижро этил-

ган. Маънан бузуқ раис олдида момо 
ички изтироб билан фарёд чекади. У 
саҳнада ҳалоллик ва поклик рамзи 
сифатида намоён бўлади. Анзиратни 
суд қилиш саҳнасида эса, бағрикенг 
меҳрибон Бийди момонинг юрагида 
адашган фарзандига ачиниш ҳислари 
уфуриб турса-да, хиёнатни асло кечи-
ра олмайдиган имон-эътиқодли аёл 
экани С.Юнусова томонидан ишо-
нарли талқин қилинган. 

Актёр Рихситилла Абдуллаев — 
Мирзақул мамлакат бошига мусибат 
тушса ҳам ҳайвоний нафсини қонди-
риш дардида юрган нопок, маънавий 
қашшоқ  инсон. У ватанпарварлик, 
инсонпарварлик, қолаверса, миллий 

қадрият туйғулари  ёт бўлган  майда 
шахслар тимсоли. Ўзбекистонда хиз-
мат кўрсатган артист Лола  Элтоева 
ижросидаги Анзират ниҳоятда гў-
зал, меҳнаткаш аёл. У ҳамма қатори 
фронт ортида фидокорона меҳнат қи-
лади. Барча аёллар қатори фронтга 
кетган эрини соғиниб кутади. Аммо 
эридан келган қора хатни ўқиб эс-ҳу-
шидан айрилади. Бемор қизчаси ва 
ўғлини  боқиш учун бир бурда ҳам 
нон тополмагач, номард Мирзақул-
нинг шартига кўнишга мажбур бўла-
ди. Актриса ўз қаҳрамонининг ҳаё 
пардасини йиртиб, хиёнат кўчасига 
ўтиш ҳолатларини таъсирчан ижро 
этганки, томошабин беихтиёр унинг 
маънавий инқирози  мажбуран юза-
га келганини тушунгандек бўлади. 

Аммо буни  Бийди момо ҳам, жамоа 
ҳам кечиролмайди.

Ўзбекистонда ҳизмат кўрсатган ар-
тистлар Хосият Ҳусанова, Маҳфуза 
Боботиллаева, Мадина Мухторова ва 
бошқалар ижросидаги аёллар Анзи-
ратни ҳар тарафдан сўроққа тутишади. 
Шунда ўғилчаси ҳимояга келади. Саҳ-
надаги аёлларнинг маломатларига бар-
дош берган Анзират “қора хат” келган 
эри, бир оёғидан айрилган бўлса-да, 
омон-эсон қайтиб келганида тирик 
мурдага айланади. Л.Элтоева қаҳрамо-
нининг эри келганидан суюнишни ҳам, 
гуноҳ устида қўлга тушиб қайғуришни 
ҳам билмай аросатда қолган ҳолатини 
ниҳоятда ишонарли талқин этган.

Спектаклнинг ҳар бир саҳна-
си режиссёр томонидан мукаммал 
ўйланган. Ҳар бир образ ўз ижро-
чисини топган. Айниқса, ёш актёр 
Дониёр Насриддинов ижросидаги 
почтачи Ёвқоч образи инсонпарвар-
лиги билан алоҳида ажралиб туради. 
Қишлоқ аёлларига келтирган “қора 
хат”лардан унинг ўзи изтиробга ту-
шади. Содда, оқкўнгил йигит ўзгалар 
дардига шерик бўлишдан чарчайди. 
Ногиронлигига қарамай, кўнгилли-
лар сифатида фронтга кетади.

Ўзбекистонда хизмат кўрсатган ар-
тист Меҳриддин Раҳматов ижросидаги 
Нормат образи имон-эътиқодли, ҳалол, 
шу билан бирга, мард ўзбек йигитла-
рининг тимсоли сифатида намоён бўл-
ган. Унинг қаҳрамони кўп гапирмайди. 
Фронтда қон кечиб, бир оёғидан айри-
либ, дийдаси қотиб кетган. Муаллиф 
ва режиссёр ана шу қаҳрамоннинг хат-
ти-ҳаракатлари, иродаси орқали ўзбек 
миллатининг мард ва жасур, ҳаромдан 
ҳазар қиладиган йигитларига ҳайкал 
қўйган, десак муболаға бўлмайди. 

Виждонига қарши боролмаган 
Нормат — М.Раҳматов ориятини 
паймол қилишдан кўра ўлимни аф-
зал билади.

Рассом Флюра Газизова, либослар 
рассоми Лобар Турсунова, бастакор 
Аяпберген Ўтегеновнинг ижодий из-
ланишлари муаллиф ва режиссёрнинг 
мақсади билан уйғунлашгани муваф-
фақиятли саҳна асари яратилишига 
хизмат қилган. Режиссёр барча ижод-
корларнинг имконият ва қобилият-
ларидан унумли фойдаланган ҳолда,  
томошабинни огоҳликка чақирувчи 
саҳна асари яратгани эътирофга лойиқ. 

Асарни томоша қилиб, уни ҳалол-
ликни улуғловчи мадҳия, деб қабул 
қилдим. “Уруш одамлари” спектакли 
одамларни урушнинг даҳшатли оқи-
батларидан огоҳ қилиб, саҳнада узоқ 
йиллар яшайди, деб ўйлайман. 

Марат АСАДУЛЛАЕВ,
тележурналист

Санъатимиз фидойиларидан бири 
Мавлуда Эралиева Тошкент давлат 
 Санъат ва маданият институтининг хо-
реография бўлимини тамомлаб, Бекобод 
шаҳрида рақс санъати ривожига салмоқ-
ли ҳисса қўшиб келаётган хореограф-
дир. Бекободдаги металлурглар мадани-
ят саройида, “Ёшлик” маданият уйида 
кўп йиллар мобайнида фаолият юритган 
Мавлуда Эралиева шаҳардаги 11-мусиқа 
ва санъат мактабида ва санъат коллежи-
да “Рақс” бўлимлари ташкил этилишига 
бош-қош бўлди. 

— Рақснинг жозибаси шундаки, од-
дий ҳаракатлар  ҳам ёшлик нафосати 
билан уйғунлашиб, гўзаллик касб этиб 
бораверади, — дейди М.Эралиева. – 
Энг аввало, инсонинг қалбида ўзи тан-
лаган касбга меҳр-муҳаббат жўш уриб 
туриши лозим. Имкон қадар ўзимнинг 
рақсга чексиз меҳримни ўқувчи қизла-
римга сингдиришга, уларда гўзал фа-
зилатларни шакллантиришга ҳаракат 
қилдим. 

Иш фаолиятини Болалар ижоди-
ёт марказида бошлаган Мавлуда опа 
“Шодлик” рақс ансамблини тузди. Сўн-
гра металлурглар маданият саройи қо-
шида “Парвоз”, “Шодиёна” ашула ва 
рақс ансамблларининг ҳамда “Ёшлик” 
маданият уйи қошидаги “Нилуфар” 
ашула ва рақс ансамблининг халқ ан-
самбли даражасига кўтарилишига катта 
ҳисса қўшди. 

Турмуш ўртоғи Мақсуджон Хўжаме-
тов ҳам санъат соҳасини танлаган. Кўп 
йиллар санъат мактаби ва коллежларида 
ўзбек халқ чолғу асбобларидан ёшларга 
сабоқ бериб келаётир. “Қанот – жуфт 

Ўзбек миллий академик драма театрида 
“Уруш одамлари” спектакли намойиши бў-
либ ўтди. Ёзувчи Назар Эшонқул шу номда-
ги асари асосида инсценировка қилган ушбу 
спектаклни театрнинг бош режиссёри 
Асқар Холмўминов саҳналаштирган. 

бўлади” деганларидек, уларнинг пар-
вози санъат осмонида янги-янги митти 
юлдузларнинг кашф этилишига туртки 
бўлди. Қизлари Севара ва Шоҳсанам ҳам 
рақсга мехр қўйди. Севаранинг ташаб-
буси билан тузилган “Тарона” ансамб-
ли ўтган йили “Халқ рақс ансамбли” 
мақомини олди. Кичик қизлари Шоҳ-
санамнинг ютуқлари ҳам қувонарли. 
У 2019 йили Қозоғистонда ўтказилган 
халқаро танловда биринчи ўринни эгал-
лади. Мавлуда опанинг шогирдлари ўша 
йили Хитойнинг Гуанчжоу шаҳрида ўт-
казилган халқаро фестивалда қатнашиб, 
диплом ва қимматбаҳо совғалар билан 
тақдирланди. Шунингдек, Хива шаҳрида 
ўтказилган “Рақс сеҳри” халқаро фести-
валида иштирок этган раққоса қизлар 
“Энг яхши мумтоз рақс” йўналиши бў-
йи ча ғолиб бўлишди. 

Моҳир педагог ҳамон ижод билан 
машғул. Айни пайт Бекобод ихтисос-
лаштирилган санъат мактабида “Халқ 
рақси” кафедраси мудири. У билан бир-
галикда ижод қилиб келаётган Нафиса 
Сангинова, Гулсум Халилова, Шоҳсанам 
Йўлдошева, Сайёра Мирзаматова, Сева-
ра Хўжаметова, Асия Ҳакимова синга-
ри устоз хореографлар ажойиб жамоани 
ташкил этишган.

Халқ таълими аълочиси, тажриба-
ли устоз Мавлуда Эралиева шогирдлари 
Мукаррама Турғунбоеванинг “Баҳор”и 
сингари ўзбек рақс санъатини жаҳонга 
танитишини, дунё бўйлаб парвоз қили-
шини истайди. Устоз санъаткорга толе ёр 
бўлишини тилаб қоламиз.

Ашурали БОЙМУРОД

ÐÀ£ÑÍÈÍÃ ÑÅ¥ÐËÈ ÎËÀÌÈ

Суратда: Шоира мухлисларига дастхат ёзмоқда (1980 йиллар ўртаси).

17 ìàé — ¤çáåêèñòîí õàë³ øîèðè ¥àëèìà Õóäîéáåðäèåâà 17 ìàé — ¤çáåêèñòîí õàë³ øîèðè ¥àëèìà Õóäîéáåðäèåâà 
òàâàëëóä òîïãàí êóí òàâàëëóä òîïãàí êóí 

ЎЗБЕКИСТОН

ЁЗУВЧИЛАР УЮШМАСИ

Х,амкоримиз:
Газета 2014 йил 26 ноябрда Ўзбекистон Республикаси 

Президенти Администрацияси ҳузуридаги Ахборот ва  оммавий 
коммуникациялар агентлигида томонидан 

0283 рақам билан рўйхатга олинган.
Адади - 2858. Буюртма Г - 544.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 

Салим
АШУРОВ

Танқид ва адабиётшунослик бўлими: 233- 57- 42 Санъат бўлими: 233- 56- 40 Назм ва наср бўлими: 233- 58- 60

«Шарқ» нашриёт- матбаа 
акциядорлик компанияси 

босмахонаси.
Босмахона манзили:

Буюк Турон кўчаси, 41- уй.

Босишга топшириш вақти - 21.00. 
Босишга топширилди - 21.30.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир: Ҳумоюн АКБАРОВ

Саҳифаловчи: Зафар РЎЗИЕВ

Манзилимиз: Тошкент - 100083, Матбуотчилар кўчаси, 32
Электрон почта манзили: uzas.gzt@mail.ru

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

Таваллуд кунлар
Рустамбек АҳмедовРустамбек Аҳмедов – 16 май (1976)  –   – 16 май (1976)  –  

актёр,  Ўзбекистон давлат драма театри актёр,  Ўзбекистон давлат драма театри 
актёри.актёри.

Шариф АзимовШариф Азимов – 15 май (1954) –  – 15 май (1954) – 
 кулол, Ўзбекистон Бадиий академияси  кулол, Ўзбекистон Бадиий академияси 
ҳақиқий аъзоси.ҳақиқий аъзоси.

Наргиза Шарметова Наргиза Шарметова – 19 май (1988)  – 19 май (1988)  
– актёр, Ўзбекистон давлат академик рус – актёр, Ўзбекистон давлат академик рус 
драма театри актёри.драма театри актёри.

Фатхулла МасудовФатхулла Масудов – 16 май (1963-2020)  – 16 май (1963-2020) 
– актёр, Ўзбекистонда хизмат кўрсатган – актёр, Ўзбекистонда хизмат кўрсатган 
артист.артист.

Ҳамид Раҳимов Ҳамид Раҳимов – 15 май  (1927-1977)  – 15 май  (1927-1977)  
– композитор, дирижёр, Ўзбекистон – композитор, дирижёр, Ўзбекистон 
 Рес публикаси санъат арбоби. Рес публикаси санъат арбоби.

ÌÀ
ÚÍÀÂÈßÒÌÀ
ÚÍÀÂÈßÒ ÄÀÔÒ

ÀÐÈÄÀÔÒ
ÀÐÈ

Хасталик тўшагида ўзига заифлик Хасталик тўшагида ўзига заифлик 
билан бирга орзу-умид, жангу жадал билан бирга орзу-умид, жангу жадал 
майдонида эса бузғунчилик билан майдонида эса бузғунчилик билан 
бирга куч-қувват топиб, ўзида икка-бирга куч-қувват топиб, ўзида икка-
ла зиддиятни жамлай олган мавжу-ла зиддиятни жамлай олган мавжу-
дот – инсондир. дот – инсондир. 

“Араб тафаккури 
хазинаси”дан.

Адашмасам, ўн йилча аввал Рама-
зон ойи авжи саратонга тўғри келди. 
Буғдой пишган, зардолилар рўмол 
ёйгандай пишиб, тагига тўкилиб ётиб-
ди. Тўполондарёдан ибтидо олувчи 
Оққапчиғай канали тошқиниб оқа-
ди, Сурхоннинг бешта туманига ҳаёт 
улашади бу канал. Шу канал бўйида 
бобом – отамнинг акаси билан тол 
соя сида ўтирибмиз. Иккимиз ҳам рў-
задормиз. Мен ўттиздан ошганман, бо-
бом тўқсоннинг устида. 

– Бу канални гўринг нурга тўлгур 
Абдувайит Каримов деган обком очган 
эди. Оёғига латта этик кийиб, тупроқ-
ни оралаб ўзи бош бўлган эди. Уйинг 
куйгур Гдляннинг қаҳрига учраб жу-
вонмарг бўлиб кетди бечора...

Бобо Сурхондарё вилоятининг 
шўро замонидаги раҳбари Абдувоҳид 
Каримов ҳақига дуо қилиб, юзига фо-
тиҳа тортиб қўйди. Унинг қуёшда қо-
райиб, рўза сабаб қавариб-гезариб кет-
ган чеҳрасига, лаб ларига боқдим.

***
Шу бобомизнинг номозшомдан 

кейин тоби қочди. Биз ҳам чопиб бор-
дик. Нимадир ёқмаганми, усти-устига 
қайт қилаверди. Иссиғи кўтарилди. 
Бизнинг аёл – маҳаллий ҳамширамиз 
қандайдир дори-порилар ҳам ичирди 
отахонга. Бобом ярим соатларда ўзига 
келди. “Хайрият”, дея тарқала бошла-
дик. Шу пайт мен чалқанча ётган бо-
бомнинг юзига энгашиб:

– Бобо, энди, эртадан бошлаб 
рўза тутманг. Чарчаб қоласиз. Сўнг 

соғайсангиз, тутиб берасиз-да... – де-
дим.

Бобом истеҳзо аралаш жавоб қилди:
– Бу гапингиз ҳам маъқул, улим...
Бу дегани у менинг гапимни рад этга-

нини билдирарди. Бизнинг савол-жавобга 
момомиз – бобонинг кампири аралашди:

– Бу чол ўлсаям рўзасини очмайди, 
– деди момо жаҳл билан. – Бир йили 
Зовбошида отдан учиб оёқ-қўли синган-
даям рўзани очмабеди.

– Ҳа, у пайтлар жигит бўлганда, – 
дедим бобомни кўндириш умидида ва 
давом қилдим: – Энди сал-пал қарияпти.

Бобом овоз берди:
– Бориб ётинглар, майли тутмайман...
Мен бу гапга ишониб ўрнимдан 

қўзғалдим.

***
Саҳарлик қилиб бўлгач бобомлар-

нинг уйи томонга келсам, бобом хумдай 
бошини қуйига эгиб, катта товоқдаги 
қатиққа нон тўғраб еб ўтирибди.

– Бу нима қилганингиз, бобо? – дедим.
– Бориб ухла. Эртага буғдой чиқа-

расан даладан. Тилинг осилиб  қолади.
Индамай изимга қайтдим.

Ўша куни ҳам жума эди, адашма-
сам. Жуда иссиқ бўлди. Акам билан 
иккаламиз Жўра аканинг тракторида 
уч тележка ғалла чиқардик. Бўларим-
ча бўлдим. Бобом айтгандай, тилим 
осилиб  қолди.

Пешиндан сўнг бобомнинг Тош-
кентда яшайдиган катта ўғли келди. 
Бобомларникида бир қўй сўйишди. 
Ифторга ҳаммамиз уларнинг уйига 
йиғилдик.

Оғизлар очилиб, одамларга жон 
кириб қолди. Қайнатма шўрвани еб 
бўлгач, тўрда ўтирган бобом даврага 
қарата шундай хитоб қилди:

– Энди, жигитлар, бир қарз гап бор. 
Неча кунлик умримиз бор – Худо била-
ди. Айтиб қолайлик!

Ҳамма сомеъ бўлди.
– Шойир қани, келганми?
– Ҳов, бобо! Шу ердаман, – дедим 

бир нарсадан хавотир бўлиб.
– Худо бизларни яратиб, одам 

қилиб қўйди. Қўнғизми, бир пар-
ча тошми қилиб яратмади. Шунинг 
ўзи учун ҳам калламиз саждадан 
кўтарилмай ўтсак озлик қилади. 
Беҳисоб шукрлар бўлсин! Шундай 
бўлгандан кейин, иссиғига, совуғи-
га чидамасак, касалига сабр қилма-
сак, ким бўламиз? Бандалик шундай 
бўладими? Рўзанинг ҳисоби Қиё-
матда бўлак бўлади. Тушундингиз-
ми, шойир?

– Ҳа, тушундим.
– Тушунган бўлсангиз, оқшомгидай 

олдимни кесиб ўтманг, гап ўргатманг 
бизга!

– Хўп бўлади!
– Отангизга раҳмат!

***
Бу гап мени тош супанинг метин 

ерига киритиб юбораёзди. Жиққа тер-
га ботдим. Қаттиқ “мушт” егандим. 
Ма йишиб кетдим.

Шу-шу инсоннинг Парвардигор 
қошидаги қиммати, бандалиги ҳақида 
ўйласам, бобом кўз олдимга келади. У 
киши, икки йил аввал 94 ёшида қай-
тиш қилдилар!

Шодмонқул САЛОМ

ÃÀËÅÐÅß: ¤çáåêèñòîíäà õèçìàò ê´ðñàòãàí ìàäàíèÿò õîäèìè, 
ðàññîì Àçèçà Ìàìàòîâà èæîäèäàí íàìóíàëàð

Ўзбекистон Ёзувчилар уюшмаси жамоаси уюшма аъзоси, ёзувчи Нортўхта 
Қиличга турмуш ўртоғи 

Шарифа ҲАСАНОВАнинг 
вафоти муносабати билан ҳамдардлик билдиради.

Ўзбекистон Бадиий академияси-
нинг Кўргазмалар залида очилган 
экспозиция  “Хотира ва қадрлаш 

куни”га  бағишланди. Унда Иккин-
чи жаҳон  уруши қатнашчиси, рас-
сом  Евгений Гадецкийнинг   ижо-

ÁÀÍÄÀËÈÊ ÍÀÄÓÐ?

Ойбек (1983). Сахийлик (1990). Раҳимахон (1975).

дидан намуналар  намойиш 
этилмоқда. Рассом асарларида, 
воқеаларга шоҳид  инсон си-
фатида уруш мавзусига алоҳи-
да урғу берилган.  Жумладан,  

“Баҳор. 1945 йил”, “Уларни аёллар 
хотирлайдилар” каби асарлари бун-
га мисол бўлади. Унинг “Тошкент 
узра биринчи йўлдош”, “Машина  
ва одамлар”, “Чорвоқнинг янги 
ўзани” сингари ишларида юрти-
мизда саноатнинг ривожланиши, 
пахта далаларидаги қизғин меҳнат, 
хусусан, Чирчиқ ГЭСсининг қури-
лиши аниқ-тиниқ акс этган. Рассо-
мнинг она табиатга муносабатини, 
меҳр-муҳаббатини   “Чорвоқ тон-
ги”, “Хумсон  атрофи” каби ўнлаб 
асарларида кузатиш мумкин. Юз 
ёшни қаршилаётган рассом ҳамон 
изланишда, ижод билан банд. У 
кўп йиллар давомида  ёш авлодга 
нафақат тасвирий санъат маҳора-
тидан сабоқ берди, балки уларда 

гўзалликка бўлган муҳаббатни, ҳа-
ётсеварликни тарбиялашга муносиб 
ҳисса қўшди.

Сарвара ҚОСИМОВА

×ÎÐÂÎ£ ÒÎÍÃÈ×ÎÐÂÎ£ ÒÎÍÃÈ

Бола эдик, гир атроф жийда,
Ўнқир-чўнқир қишлоқнинг ичи.
Газет тарқатарди уйма-уй,
Бир қўли йўқ кекса почтачи.

Катта сумка  қўлсиз елкада, 
Сиғмай борар газет тахлами.
Чопар эдик олдига унинг,
Ҳар кимда бир райҳон боғлами.

Чуғурлаймиз: Қўлингиз қани?
Бетоқатмиз,  сўрайверамиз.
Сакраб-сакраб ўша қўли йўқ, 
Елкасига қарайверамиз. 

Гоҳи койиб қолади бизни,
Қулоғимиз қўяди бураб.
Урмоқчидай бўлади гоҳи,
Газетларни  ўқловдай ўраб. 

Сўнг сўз бошлар, ўйчан ва хомуш,
– Мен ҳимоя қилдим элимни.
Ва бир куни шиддатли жангда,
Гитлер юлиб олди қўлимни.

Бироқ асло  бўш келганим йўқ,
Бир қўл билан бердим таъзирин.
Ва ниҳоят чекинди, қочди,
Насия қилиб хайр-маъзурин.

Қишлоқда ким қўлсиз-оёқсиз, 
Барчаси шу битта гапни дер.
Биз ўйлардик, не қилган экан.
Шунча қўлу оёқни Гитлер.

Давом этар маҳзун  ҳикоя,
Бир дўсти танк остида қолган.
Бирин йиққан пулимёт ўқи,
Яна бири окопда ўлган.

Ака-ука уч ўғлон жангга,
Кетган, она кўзи  нигорон.  
Оғалари  бесас,  бедарак, 
Фақат ўзи қайтган ногирон.

Мадор бўлган икки ҳўплам сув
Ва қора нон  биргина кесма.
...Бизнинг эса кўз ўнгимиздан,
Ўтаверар бир  қонли  тасма.

Назира МАТЯҚУБОВА

* * *
Уруш-уруш ўйини тарқар,
Почтачининг кўрсак қорасин.
Энди билсам шу ўйин билан,
Очарканмиз унинг ярасин. 

Шундан экан ўша ўйинни,
Кўрса бизни қувлай кетиши.
Олисласак гар орқамиздан,
Калишини ечиб отиши.

Газет тарқатарди уйма-уй,
Лекин, олдин  биттама-битта.
Айтар эди тугал, эринмай,
Не ёзилган ўша газетда.

Газет тарқатарди уйма-уй,
Миннату иллатдан мосуво.
Ўзи кирган ҳар хонадонга,
Тинчлик сўраб қиларди дуо.

* * *
  ... Бир кун тонгда одамлар ғамгин,
Ўтаверди  бошин жам эта,
Қишлоқдаги бирорта уйга
Келмай қолди шу кун газета.

Катталар дер омонатини,
Топширибди Искандар чўлоқ.
Кичкиналар унга бу сўзни,
Раво кўрмас эдилар бироқ.

Дам урушиб, дам койиса ҳам,
Бола борки, у маҳтал эди.
Бизлар учун тўртта мучаси, 
Бутлардан ҳам мукаммал эди.

На  ўғил, на қизсиз хокисор,
Балки, кетди қалбида тугун.
Ўша жангчи овулдошимни, 
Бир эсладим, ёд этдим бугун!

Қорақалпоғистон

Мансур ХуррамовМансур Хуррамов  – 20 май (1955) –  ак-  – 20 май (1955) –  ак-
тёр,  Алишер Навоий номидаги Ўзбекистон  тёр,  Алишер Навоий номидаги Ўзбекистон  
давлат  академик  катта  театри  актёри, Ўз-давлат  академик  катта  театри  актёри, Ўз-
бекистонда хизмат кўрсатган артист.бекистонда хизмат кўрсатган артист.

Куни кеча Юнус Ражабий номидаги Ўзбек миллий мусиқа 
санъати институтида “Ёш мақом ижрочилари” республика кўрик- 
танлови бўлиб ўтди. Танлов ўзбек мусиқа ижрочилиги мадани-
ятини янада юксак даражага кўтариб, миллий мақом санъатини 
дунё саҳналарига олиб чиқиш, иқтидорли ёшларни кашф этиш, 
рағбатлантириш ва уларнинг ижодини тарғиб этиш  мақсадида  
ўтказилди. 

Танлов шартига кўра,  мақом хонандалиги (аёл ва эркак овоз)  
ҳамда мақом чолғу ижрочилиги йўналишларида   иштирокчилар  
ўз маҳорат ва иқтидорларини намоён этишди.  Аёл овози йўна-
лишида Фотима Искандарова, Гулчирой Бахшиллоева биринчи, 
Адолат Исмоилова, Маликахон Мамадолимова иккинчи,  Азиза 
Давронова,  Малика Фармонова учинчи ўринга сазовор бўлди. 
Эркак овози йўналишида эса  Лазизбек Мухторов,  Аббосжон 
Ғаппоров биринчи,  Саидмурод Топилдиев, Алибек Сафарбоев 
иккинчи, Дониёр Назаров, Мақсад Жабборов учинчи ўринга му-
носиб топилди. 

Миллий чолғулар ижрочилиги  бўйича эса Лочинбек Мўминов, 
Ифтихоржон  Деҳқонов,  Диёрабону Исломова, Оғабек Акрамов, 
Ўлмасжон Ибрагимов, Лобар Улуғмуродова, Дилрабо Абдураши-
дова,  Бобур  Қаҳҳоров,  Феруза Ҳимматова  ғолибликни қўлга 
киритди.

Танлов ғолиблари  ҳамда уларнинг бадиий раҳбарлари, жўр-
навоз устозлари ҳам махсус диплом ва эсдалик совғалари билан 
тақдирланди.

Гулираъно  ЁҚУБЖОНОВА,
талаба 

БАРДАВОМ 
АНЪАНАЛАР 

